
  
ᐋᖅᑭᔅᓯᒪᓂᖓ K ᐋᖅᑭᒋᐊᖅᑕᐅᔪᖅ ᔮᓐᓄᐊᕆ 30, 2006 

ᒪᓕᑦᑕᐅᔭᕆᐊᓖᑦ ᐅᓯᑲᖅᑕᓂᕐᒧᑦ 

 

ᐅᓇ ᑳᓐᑐᕌᖑᔪᖅ ᐱᔪᓐᓇᖅᑎᖃᕐᑎᑦᑎᕗᖅ ᐊᒻᒪᓗ ᑲᒪᒋᔭᕆᐊᖃᕐᑕᓐᓂ ᓇᓗᓇᐃᖅᓯᓯᒪᕗᖅ.  
ᑳᓐᑐᕌᖑᔪᖅ ᓄᖅᑲᑕᕐᑐᖃᕐᑎᑦᑎᕗᖅ ᐃᖅᑲᕐᑐᐃᕕᒃᑯᑦ ᓵᒐᔅᓴ ᐅᑎᑦᑎᓂᕐᒥᑦ ᐅᓯᑲᖅᑕᑎᑦᑎᓂᕐᒥᑦ.  

ᐅᖃᓕᒫᑦᑎᐊᕐᓗᒍ ᑎᑎᕋᖅᓯᒪᔪᖅ. 
 

ᑖᒃᑯᐊ ᒪᓕᒐᐅᔪᑦ ᕼᐊᒡ-ᕕᔅᒥ ᐃᒪᒃᑯᑦ ᐃᖏᕐᕋᔾᔪᑎᐅᔪᓄᑦ ᐅᓯᑲᕐᑕᓂᕐᒧᑦ ᐱᖃᓯᐅᑎᓐᖏᓚᑦ ᑕᕝᕗᖓ 
ᑳᓐᑐᕌᖑᔪᒧᑦ. 

ᐅᓇ ᑳᓐᑐᕌᖑᔪᖅ ᐊᑑᑎᖃᓐᖏᓚᖅ ᓄᓇᒃᑯᑦ ᐅᓯᑲᕐᑕᕐᓂᐅᔪᓂᑦ. 
 

ᑕᕝᕙᓂ ᑳᓐᑐᕌᒥ ᐱᖃᑕᐅᔪᑦ 

1. ᐅᓇ ᑳᓐᑐᕌᖑᔪᖅ ᐃᓄᓐᓄᑦ ᐱᖃᓯᐅᔾᔨᕗᖅ ᑎᑎᖅᑕᐅᓯᒪᔪᓂᑦ ᐊᐅᓪᓚᑎᑦᑎᓂᕋᖅᑕᐅᓪᓗᑎᑦ 
ᑎᑎᖅᑲᐅᔪᒥᑦ, ᑭᓇᑐᐃᓐᓇᖅ ᐱᖃᕐᑐᖅ ᑭᓱᑐᐃᓐᓇᕐᓂᑦ ᐊᐅᓪᓚᕐᑎᑕᐅᓂᕐᒧᑦ ᑎᑎᕋᖅᓯᒪᔪᓂᑦ ᐊᒻᒪᓗ 
ᑭᓇᑐᐃᓐᓇᖅ ᑎᑭᓴᐃᓯᒪᔪᖅ ᑎᑎᕋᖅᓯᒪᔪᓂᑦ ᐅᓯᔭᐅᓂᕐᒧᑦ ᐱᒋᐊᕐᕕᒋᔭᖓᓂᑦ.  ᐅᕙᓂ ᑳᓐᑐᕌᖑᔪᒥᑦ, 
ᐃᓄᐃᑦ ᐅᖃᐅᓯᕆᔭᐅᔪᑦ ᐊᑎᖃᕐᑎᑕᐅᕗᑦ ᐊᐅᓪᓚᑎᑦᑎᔨᐅᓗᑎᑦ. 

 ᐅᓇ ᑳᓐᑐᕌᖑᔪᖅ ᐱᖃᓯᐅᔾᔨᔪᖅ ________________. ᐅᕙᓂ ᑳᓐᑐᕌᖑᔪᒥᑦ, ᑖᓐᓇ 
ᐊᑎᖃᕐᑎᑕᐅᕗᖅ ᐅᓯᔨᐅᓪᓗᓂ 

ᑖᒃᑯᐊ ᖃᓄᐃᑦᑐᓂᖏᑦ ᑭᓱᑐᐃᓐᓇᐃᑦ ᐱᖃᓯᐅᔾᔭᐅᔪᑦ ᑕᕝᕙᓂ ᑳᓐᑐᕌᖑᔪᒥᑦ 

2. ᐅᕙᓂ ᑳᓐᑐᕌᖑᔪᒥ: 

a)  “ᐅᓯᔭᐅᔪᑦ” ᑐᑭᖃᖅᑯᑦ ᐅᓯᔭᐅᔪᑦ ᐊᐅᓪᓚᑎᑦᑎᔪᒧᑦ ᐅᓯᔭᐅᓂᐊᕐᓂᖏᓐᓄᑦ ᐅᒥᐊᕐᔪᐊᒃᑯᑦ 
ᐅᓯᕕᖓᓂᑦ ᓂᐅᕋᖅᑕᐅᕕᐅᔪᒧᑦ ᑕᕝᕙᓂ ᐊᖏᕈᑎᐅᔪᒥᑦ ᐅᖃᖅᓯᒪᔪᒥᑦ.  ᐅᓯᔭᐅᔪᑦ ᐱᖃᓯᐅᔾᔨᕗᑦ 
ᓄᓇᓕᓐᓂᑦ ᓄᓇᓕᓐᓅᐸᓪᓕᐊᔪᑦ ᐊᒻᒪᓗ ᐅᑎᒧᑦ ᖃᓪᓗᓈᓄᑦ ᐅᓯᔭᐅᔪᑦ. 

b) “ᓄᓇᓕᓐᓄᑦ ᓄᓇᓕᓐᓂ ᐅᓯᔭᐅᔪᑦ” ᑐᑭᖃᖅᑯ ᑭᓱᑐᐃᓐᓇᐃᑦ ᐃᖏᕐᕋᔾᔪᑎᐅᔪᒧᑦ ᐅᓯᔭᐅᓂᐊᖅᑐᑦ 
ᐅᓯᔨᐅᔪᒧᑦ ᐅᐸᒋᐸᖃᕐᑕᖏᓐᓄᑦ ᓄᓇᓕᐅᔪᓄᑦ ᑎᑎᕋᖅᑕᐅᓯᒪᔪᓂᑦ ᑕᕝᕙᓂ ᐊᖏᕈᑎᐅᔪᒥᑦ 

c) “ᐅᑎᒧᑦ ᐅᓯᔭᐅᔪᑦ ᓄᓇᓕᓐᓂ“ ᑐᑭᖃᖅᑯ ᐅᓯᔭᐅᔪᑦ ᖃᐃᑕᐃᔪᑦ ᐅᓯᔭᐅᓂᐊᕐᓂᖏᓐᓄᑦ ᐅᓯᔨᐅᔪᒧᑦ 
ᓄᓇᓕᐅᔪᓄᑦ ᑎᑎᕋᖅᑕᐅᓯᒪᔪᑦ ᑕᕝᕙᓂ ᐊᖏᕈᑎᐅᔪᒥᑦ ᑐᓚᑦᑕᕐᕕᖓᓄᑦ ᐅᓯᔨᐅᔫᑉ. 

d) ᐅᓯᔭᐅᔪᑦ ᐱᖃᓯᐅᔾᔨᖏᑦᑐᑦ ᐆᒪᔪᓂᑦ ᐅᕝᕙᓘᓐᓃᑦ ᐅᔭᕋᐅᔪᓂᑦ ᒎᓗᓂ ᐊᓯᖏᓐᓂᓪᓗ ᐊᑭᑐᔫᔪᓂᑦ 
ᐅᖃᖅᓯᒪᔭᐅᓗᑎᑦ ᑭᓯᐊᓂ ᐊᒻᒪᓗ ᐊᖏᖅᑕᐅᓯᒪᓗᑎᑦ ᐅᓯᔨᐅᔪᒧᑦ. 

 



ᐊᐅᓪᓚᑎᑦᑎᔪᖅ ᖃᓄᐃᓕᐅᕆᐊᖃᕐᓂᖏᑦ ᓯᕗᓂᐊᒍᑦ ᐅᓯᔭᔅᓴᐅᔪᓂᑦ ᐱᔭᐅᓚᐅᓐᖏᓐᓂᖏᓐᓂ 
ᐅᓯᑲᕐᑕᖅᑎᐅᔪᒧᑦ  

 

3. ᐊᐅᓪᓚᑎᑦᑎᔪᖅ ᖃᐅᔨᒃᑲᐃᒋᐊᖃᖅᑯ ᐅᓯᔨᐅᔪᒥᑦ ᐊᒻᒪᓗ ᐃᓂᔅᓴᖓᓂᑦ ᐋᖅᑭᔅᓱᐃᓗᓂ 
ᐅᓯᔭᐅᖁᔭᐅᔪᓂᑦ 

4. ᐊᐅᓪᓚᑎᑦᑎᔨᐅᔪᑦ ᐅᓯᔨᐅᔪᒧᑦ ᑐᓂᓯᔭᕆᐊᖃᖅᑯᑦ ᑐᔅᓯᕋᖅᑕᐅᓯᒪᔪᓂᑦ ᑐᑭᓯᒋᐊᕈᑎᐅᔪᓂᑦ 
ᑎᑎᖅᑲᐅᔪᓂᑦ ᐊᐅᓪᓚᑎᑦᑎᓂᕐᒥᑦ ᑕᑕᑎᕆᐊᓕᒻᒥᑦ.  

5. ᐅᓯᔨᐅᔪᖅ ᐅᖃᐅᔾᔨᓚᐅᖅᑎᑐᓪᓗᒍ ᐊᐅᓪᓚᑎᑦᑎᓇᓱᐊᖅᑐᒥᑦ ᐃᓂᖃᕐᓂᖓᓄᑦ, ᐊᐅᓪᓚᑎᑦᑎᔨᐅᔪᖅ 
ᐊᑭᓖᒋᐊᖃᖅᑯ ᐅᓯᔨᐅᔪᒥᑦ ᐊᑭᖏᓐᓂ ᐊᐅᓪᓚᑎᑦᑎᓂᕐᒧᑦ ᐊᐅᓪᓚᖅᑎᑕᐅᔪᑦ ᐱᔭᐅᓚᐅᓐᖏᓐᓂᖏᓐᓂ.  
ᐅᕙᓂ ᑳᓐᑐᕌᖑᔪᒥ, ᐊᑭᖓ ᐊᑎᖃᕐᑎᑕᐅᕗᖅ ᐅᓯᔭᐅᔪᒥᑦ.  ᐊᐅᓪᓚᑎᑦᑎᔪᖅ ᐅᑯᓂᐅᓂᖅᓴᖅ 
ᐊᑭᓖᒐᓱᒍᒪᑉᐸᑦ, ᐊᐅᓪᓚᑎᑦᑎᔪᖅ ᑐᔅᓯᕋᕆᐊᖃᖅᑯ ᐊᑭᓕᔅᓴᖃᕈᓐᓇᓂᕐᒥᑦ ᐅᓯᔨᐅᔪᒧᑦ.  ᐅᓯᔨᐅᔪᖅ 
ᓇᒻᒥᓂᖅ ᐃᓱᒪᔅᓴᖅᓯᐅᓂᐊᖅᑯ ᐊᐅᓪᓚᑎᑦᑎᔪᒥᑦ ᐊᑯᓂᐅᓂᖅᓴᖅ ᐊᑭᓖᒐᓱᖑᒪᑉᐸᑦ ᐊᒻᒪᓗ ᖃᓄᖅ 
ᐊᑭᓕᔅᓴᖃᕐᓂᐊᕐᒪᖔᖅ.  ᐅᓯᔨᐅᔪᖅ ᐊᖏᖅᓯᒪᕗᖅ ᐅᓯᔪᒪᓗᓂ ᒐᕙᒪᒃᑯᑦ ᓄᓇᕗᒻᒥ ᐊᑭᓕᔅᓴᖃᕐᓂᕐᒧᑦ 
ᖃᓄᐃᑦᑑᓂᖏᓐᓂ. 

6. ᐊᖏᓂᖓ ᐅᕝᕙᓘᓐᓃᑦ ᐅᖁᒪᐃᓐᓂᖓ ᐅᓯᔭᐅᓂᐊᖅᑐᑦ ᐅᓯᔨᐅᔫᑉ ᑐᓚᑦᑕᕐᕕᖓᓅᖅᑲᑦ 
ᐊᔾᔨᐅᖏᓪᓗᓂ ᐊᖏᓂᖓᓄᑦ ᐅᕝᕙᓘᓐᓃᑦ ᐅᖁᒪᐃᓂᖓᒍᑦ ᐅᓯᔾᔪᑎᐅᓂᐊᖅᑐᒧᑦ ᑎᑎᕋᖅᓯᒪᔪᓂᑦ, 
ᐅᓯᔨᐅᔪᖅ ᐱᔪᓐᓇᕐᓂᖃᖅᑯ ᐊᐱᕆᔪᓐᓇᕐᓗᓂ ᐊᑭᖓᓂᑦ ᐋᖅᑭᒋᐊᕈᑎᐅᔪᒥᑦ.  ᐊᔾᔨᒋᓐᖏᓂᖓ 
ᐊᖏᔪᒻᒪᕆᐅᑉᐸᑦ ᐊᖏᓂᖓᒍᑦ ᐅᕝᕙᓘᓐᓃᑦ ᐅᖁᒪᐃᓐᓂᖓᒍᑦ ᐅᓯᔭᐅᓂᐊᖅᑐᑦ ᐅᒥᐊᕐᔪᐊᕐᒧᑦ 
ᐸᕐᓇᐅᑕᐅᓯᒪᔪᒧᑦ ᓈᒻᒪᖏᑉᐸᑦ ᐃᓂᒋᓂᐊᖅᑕᖓᓄᑦ ᐊᑦᑕᓇᓐᖏᓪᓗᓂ ᐅᕝᕙᓘᓐᓃᑦ ᐊᓯᖏᓐᓄᑦ 
ᐃᓃᖅᓯᓄᐃᓴᑉᐸᑦ, ᐅᓯᔨᐅᔪᖅ ᓇᒻᒥᓂᖅ ᐃᓱᒪᔅᓴᖅᓯᐅᓂᐊᖅᑯ ᐅᐊᑦᑎᐊᕉᓂᖅᓴᒧᑦ ᐊᐅᓪᓚᖅᑎᑕᐅᓗᑎᑦ 
ᐅᕝᕙᓘᓐᓃᑦ ᐅᑎᖅᑎᓪᓗᒋᑦ ᐊᐅᓪᓚᑎᑦᑎᔪᒧᑦ ᐅᓯᔨᐅᔪᑉ ᑐᓚᑦᑕᕐᕕᖓᓄᑦ.  ᐊᐅᓪᓚᑎᑦᑎᔨᐅᔪᖅ 
ᐊᑭᓖᒐᔭᖅᑯ ᓱᓇᒃᑯᑖᖃᕐᕕᒻᒦᑎᑦᑎᓂᕐᒥᑦ ᐅᓯᔭᐅᓂᐊᖅᑐᑦ ᐅᑎᖅᑎᑕᐅᓚᐅᕐᑎᓐᓇᒋᑦ.   

7. ᐊᐅᓪᓚᑎᑦᑎᔨᐅᔪᖅ ᐃᓂᔅᓴᓕᐅᖅᓯᒪᕗᖅ ᐊᒻᒪᓗ ᐊᑭᓖᓂᐊᕐᓂᕋᖅᑯ ᐅᓯᔭᐅᓂᐊᖅᑐᓂᑦ 
ᐃᖏᕐᕋᔾᔪᑎᖏᓐᓄᑦ ᑐᓚᑦᑕᕕᒻᒧᑦ ᐅᓪᓗᖓ ᓈᒻᒪᔅᓯᓚᐅᓐᖏᓐᓂᖓᓂ ᐅᓯᔨᐅᔪᒧᑦ 
ᐋᖅᑭᑦᑕᐅᓯᒪᔪᒧᑦ.  ᐅᓯᔭᐅᓂᐊᖅᑐᑦ ᑭᖑᕙᖅᑲᑕ ᑐᓚᑦᑕᕐᕕᖓᓄᑦ ᐊᒻᒪᓗ 
ᐊᐅᓪᓚᖅᑐᖃᕐᓂᓐᐊᖅᑲᑦ ᐅᒥᐊᕐᔪᐊᒥ ᐸᕐᓇᐅᑕᐅᓯᒪᔪᒥ ᐅᐱᕐᖔᒥ, ᐅᓯᔨᐅᔪᖅ 
ᐱᕕᖃᕐᑎᑦᑎᒐᓱᓐᓂᐊᖅᑯ ᐊᐅᓪᓚᖅᑐᖃᒃᑲᓂᕐᓂᐅᓴᑉᐸᑦ ᐅᒥᐊᕐᔪᐊᒥ.  ᐃᓂᖃᓐᖏᑉᐸᑦ 
ᐅᒥᐊᕐᔪᐊᕐᒥ ᐊᐅᓪᓚᕐᓂᐅᓴᔪᒥ, ᐅᓯᔨᐅᔪᖅ ᐅᖃᐅᔾᔨᓂᐊᖅᑯ ᐊᐅᓪᓚᑎᑦᑎᒐᓱᑦᑐᒥᑦ ᐊᒻᒪᓗ 
ᐊᑭᓖᒋᐊᖃᕐᓂᐊᖅᑯᑦ ᐃᖏᕐᕋᔾᔪᑎᖏᓐᓂ ᑕᒫᓐᖓᑦ ᑐᓚᑦᑕᕐᕕᒋᔭᖓᓂᑦ ᐅᕝᕙᓘᓐᓃᑦ 
ᓱᓇᒃᑯᑖᖃᕐᕕᖓᓃᑎᑦᑎᓂᕐᒥᑦ ᐊᐅᓪᓚᖅᑎᑕᐅᒐᓱᓐᓂᖓᓂ ᐅᕝᕙᓘᓐᓃᑦ 
ᐅᐱᕐᖔᕈᒐᓱᓐᓂᖓᓂ.  ᐊᐅᓪᓚᑎᑦᑎᔨᐅᔪᖅ ᓅᑦᑎᑎᓂᐅᓴᑉᐸᑦ ᑐᓚᑦᑕᕐᕕᖓᓂ, ᐅᓯᔨᐅᔪᖅ 
ᐅᑎᖅᑎᑦᑎᓂᐊᖅᑯ ᐊᑭᖓᓂ, ᐱᖃᓯᐅᑎᓐᖏᓪᓗᒋᑦ ᓱᓇᒃᑯᑖᖃᕐᕕᒦᑎᑦᑎᓂᕐᒥᑦ ᐊᒻᒪᓗ 
ᑭᓱᑐᐃᓐᓇᐃᑦ ᖁᔭᓈᖅᑕᐅᓯᒪᔪᑦ ᐅᓯᔭᐅᔪᑦ.  

ᐅᓯᔨᐅᔪᖅ ᖃᐅᔨᒃᑲᐃᓯᒪᓕᕋᓗᐊᖅᑲᑦ ᐃᓂᖃᕐᓂᕋᐃᓗᓂ ᐅᓯᔭᐅᔭᕆᐊᓕᓐᓂ ᐊᐅᓪᓚᑎᑦᑎᔪᒧᑦ, ᐅᓯᔨᐅᔪᖅ 
ᐱᔪᓐᓇᕐᓂᖃᖅᑯ ᐱᔪᒪᒍᓐᓃᕐᓂᕋᕐᓗᓂ ᐅᕝᕙᓘᓐᓃᑦ ᐅᖓᕙᕆᐊᕈᑎᐅᔪᓂᑦ ᐅᓯᔭᔅᓴᐅᔪᓂᑦ ᑐᓚᑦᑕᕐᕕᖓᓂ, 
ᐅᕝᕙᓘᓐᓃᑦ ᖁᔭᓈᕐᓗᓂ ᐅᕝᕙᓘᓐᓃᑦ ᐅᖓᕙᕆᐊᕈᑎᐅᔪᓂᑦ ᐅᓯᔭᐅᔭᕆᐊᖃᕐᑐᓄᑦ ᑐᓚᑦᑕᕐᕕᖓᓂ 
ᐊᐅᓪᓚᕈᓐᓇᖏᑉᐸᑦ ᐅᕝᕙᓘᓐᓃᑦ ᐱᒻᒪᕆᐅᔪᓂᑦ ᐊᑲᐅᓐᖏᓕᐅᕈᑎᑕᖃᕐᓂᐊᖅᑲᑦ ᐊᐅᓪᓚᕐᓂᐅᓴᓗᑎᑦ, 



ᐱᔾᔪᑎᒋᓗᒋᑦ ᓯᓚᒥ ᐱᓂᕐᓗᓐᓂᐅᔪᑦ, ᐅᓇᑕᕐᓂᕐᒧᑦ, ᓱᕋᓐᓂᐅᔪᓄᑦ ᐅᒥᐊᒃᑯᕕᐅᔪᓂᑦ, ᐅᒥᐊᒃᑯᕕᐅᔪᓂᑦ 
ᐃᓄᒋᐊᓗᐊᕐᓂᖏᓐᓄᑦ, ᐃᖅᑲᓇᐃᔭᖅᑏᑦ ᓄᖅᑲᖓᓂᖏᓐᓄᑦ ᐃᖅᑲᓇᐃᔭᖅᑏᑦ, ᓄᖅᑲᖓᑎᑕᐅᓂᖏᓐᓄᑦ 
ᐅᕝᕙᓘᓐᓃᑦ ᐃᖅᑲᓇᐃᔭᕐᓂᕐᒧᑦ ᐋᔩᔾᔪᑎᐅᔪᓄᑦ, ᐅᕝᕙᓘᓐᓃᑦ ᑭᓱᑐᐃᓐᓇᐃᑦ ᖃᓄᐃᓕᐅᕈᑎᐅᔪᑦ ᐅᓯᔨᐅᔫᑉ 
ᐱᔮᖅᑯᑎᒋᓐᖏᑕᖓᓄᑦ ᖃᓄᐃᓕᐅᕈᑎᒥᓂᖓᓄᑦ ᐅᕝᕙᓘᓐᓃᑦ ᖃᓄᐃᓕᐅᕈᑎᒋᓐᓂᖏᑕᖓᓄᑦ. 

8. ᐊᐅᓪᓚᑎᑦᑎᔨᐅᔪᖅ ᐴᖅᑲᐃᓯᒪᑦᑎᐊᕆᐊᖃᖅᑯ ᐅᓯᔭᐅᓂᐊᖅᑐᓂᑦ ᐅᓯᔭᐅᓂᐊᖅᑐᑦ 
ᐊᑦᑕᓇᓐᖏᑦᑐᒥᑦ ᐃᖏᕐᕋᖁᓪᓗᒋᑦ ᐊᒻᒪᓗ ᐅᓯᔭᐅᔪᑦ ᐃᓂᖃᕐᓗᑎᑦ ᕿᔪᓐᓂ ᐅᕝᕙᓘᓐᓃᑦ ᖁᓕᕇᑦᑎᓯᒪᓗᒋᑦ 
ᐳᖅᑐᓂᖃᕐᓗᓂ 3.7 -ᒦᑕᓂᑦ (12 feet) ᖁᑦᑎᓂᖓ.  

9. ᐊᐅᓪᓚᑎᑦᑎᔨᐅᔪᖅ ᑎᑎᕋᖅᓯᒪᑦᑎᐊᕆᐊᖃᖅᑯ ᐊᐅᓪᓚᕐᑎᑕᐅᔪᒥᑦ, ᐴᕆᔭᖓᓂ, ᖃᑦᑕᐅᔭᕆᔭᖓᓂ 
ᐅᕝᕙᓘᓐᓃ ᑭᓱᑐᐃᓐᓇᕐᒥᑦ ᐅᓯᔭᐅᔪᒥᑦ ᐅᓯᔨᐅᔪᖅ ᖃᐅᔨᒪᖁᓪᓗᒍ ᑭᓱᓂᑦ ᓂᐅᕋᐃᒋᐊᖃᕐᒪᖔᖅ 
ᑐᕌᕐᕕᒋᔭᖓᓂ ᐊᒻᒪᓗ ᑭᓇᒧᑦ ᐃᓄᒻᒧᑦ ᐅᓯᔭᐅᔭᕆᐊᖃᕐᒪᖔᖅ ᓄᓇᒦᓕᖅᑎᓪᓗᒍ. 

10. ᐊᐅᓪᓚᑎᑦᑎᔨᐅᔪᖅ ᐴᖅᑲᐃᑉᐸᑦ ᐅᓯᔭᐅᓂᐊᖅᑐᓂᑦ ᐴᖑᕙᑦᑐᓄᑦ ᐅᒥᐊᕐᔪᐊᒃᑰᕈᑎᐅᔪᓂᑦ, ᑖᒃᑯᐊ 
ᐴᖑᔪᑦ ᐅᒥᐊᕐᔪᒃᑰᕈᑎᑦᑎᓂᕐᒧᑦ ᒪᓕᑦᑕᐅᔭᕆᐊᓕᓐᓄᑦ ᒪᓕᒋᐊᖃᖅᑯ ᐊᓯᖏᓐᓄᑦ ᓄᓇᓕᓐᓄᑦ 
ᐊᐅᓪᓚᖅᑎᑕᐅᓂᐊᕐᓂᖓᓄᑦ ᐊᒻᒪᓗ ᑖᒃᑯᐊ ᐴᕆᔭᐅᔪᑦ ᐊᑐᕐᑕᐅᔪᓐᓇᕐᓗᑎᑦ ᐃᖏᕐᕋᔾᔪᑎᐅᔪᓄᑦ 
ᑲᐴᑎᖃᕐᑐᓄᑦ ? ᐅᕝᕙᓘᓐᓃᑦ ᐊᓯᖏᓐᓄᑦ ᐃᖏᕐᕋᔾᔪᑎᐅᔪᓄᑦ ᓂᐅᕋᐃᕕᐅᔪᒥ.  ᐊᐅᓪᓚᑎᑦᑎᔨᐅᔪᖅ 
ᑲᒪᒋᐊᖃᖅᑯ ᕿᓚᔅᓱᖅᓯᒪᑦᑎᐊᕆᐊᖃᕐᓂᖏᓐᓄᑦ ᐅᓯᔭᐅᔪᑦ ᐃᓗᐊᓂ ᐴᖑᔪᒥᑦ ᐅᒥᐊᕐᔪᐊᒃᑰᕈᑎᐅᔪᓂᑦ 
ᐊᑦᑕᓇᖁᓇᒍ ᐃᖏᕐᕋᓂᖓᓄᑦ ᐃᒪᒃᑯᑦ.  ᕿᓚᔅᓱᖅᓯᒪᔾᔪᑎᐅᔪᑦ ᓴᓂᐅᔭᕆᐊᖃᓐᖏᓚᑦ ᐃᓕᔨᒐᖃᓐᖏᓪᓗᓂ, 
ᖁᐱᕐᕈᓂᑦ ᐊᒻᒪᓗ ᐊᓯᖏᓐᓂ.  ᐊᐅᓪᓚᑎᑦᑎᔨᐅᔪᖅ ᐴᖅᑲᐃᓯᒪᔭᕆᐊᖃᖅᑯ ᑖᒃᑯᐊ ᐅᓯᔭᐅᔪᑦ ᐃᓗᐊᓃᑦᑐᑦ, 
ᓂᐅᕋᐃᕕᐅᔪᖅ ᐊᒻᒪᓗ ᐊᑎᖏᑦ ᐃᓄᐃᑦ ᑐᓂᓯᔭᐅᓂᐊᖅᑐᑦ ᐅᓯᔭᐅᔪᓂᑦ ᑖᓐᓇᓴᐃᓐᓇᐅᒐᓗᐊᕐᒪᖔᑕ 
ᐊᐅᓪᓚᑎᑦᑎᔪᑉ ᑐᑭᓯᒋᐊᕈᑎᐅᔪᑦ ᑐᓂᔭᒥᓂᖏᑦ ᐅᓯᔨᐅᔪᒧᑦ ᐅᓯᔭᐅᓂᐊᕐᑐᓄᑦ ᑐᑭᓯᒋᐊᕈᑎᐅᔪᓂᑦ.  

11. ᐅᓯᔨᐅᔪᖅ ᐊᖏᓚᐅᓐᖏᓐᓂᖓᓂ ᐊᖏᕐᓂᕋᕐᓗᓂ ᖁᐊᕐᓂᑦ ᐅᕝᕙᓘᓐᓃᑦ ᖁᐊᒃᑯᕕᒻᒦᒋᐊᓕᓐᓂ 
ᐅᓯᔭᔅᓴᐅᔪᓂᑦ, ᐊᐅᓪᓚᑎᑦᑎᔪᖅ ᐅᖃᐅᔾᔨᒋᐊᖃᖅᑯ ᐅᓯᔨᐅᔪᒥᑦ ᓂᓪᓕᓇᕐᓂᕆᒋᐊᖃᕐᑕᖏᓐᓂ ᐅᓯᔭᐅᔪᑦ 
ᐊᒻᒪᓗ ᐅᖃᐅᔾᔨᑲᕐᓂᕐᓗᓂ ᐅᓯᔨᐅᔪᒥᑦ ᐅᒥᐊᕐᔪᐊᖑᓂᐊᖅᑐᖅ ᐱᑕᖃᑦᑎᐊᕋᓗᐊᕐᒪᖔᖅ ᐆᒻᒪᖅᑯᑎᐅᔪᓂᑦ 
ᓈᒻᒪᑦᑐᓂᑦ ᖁᐊᒃᑯᕕᓕᓐᓂᑦ ᐴᕆᔭᐅᔪᓂᑦ ᐊᐅᓪᓚᑎᑦᑎᔨᐅᔪᖅ ᐸᕐᓇᐅᑎᒋᓴᒪᔭᖓᓂᑦ ᐊᑐᕐᓂᐊᓂᕐᒧᑦ.  
ᐅᓯᔨᐅᔪᖅ ᐊᖏᖅᑲᑦ ᖁᐊᕐᓂᑦ ᐅᕝᕙᓘᓐᓃᑦ ᖁᐊᒃᑯᕕᒻᒦᒋᐊᖃᕐᑐᓂᑦ ᐅᓯᓂᐊᕐᓂᕐᒥᑦ, ᐊᐅᓪᓚᑎᑦᑎᔨᐅᔪᖅ 
ᐋᖅᑮᓯᒪᔭᕆᐊᖃᖅᑯᑦ ᑖᒃᑯᓂᖓ ᐅᓯᔭᐅᔪᓂᑦ ᑐᓚᑦᑕᕐᕕᖓᓅᕆᐊᖃᕐᓂᕐᒥᑦ ᐃᒃᑮᓇᕐᓂᖏᓐᓄᑦ ᓈᒻᒪᑎᓪᓗᒍ. 

12. ᐅᓯᔭᐅᔪᑦ ᐱᖃᓯᐅᔾᔨᑉᐸᑕ ᖄᖅᑕᔪᓂᑦ ᐊᑦᑕᓇᖅᑐᓂᑦ, ᐅᕝᕙᓘᓐᓃᑦ ᑭᓯᑐᐃᓐᓇᕐᓂᑦ 
ᑕᕝᕙᓃᒋᐊᖃᕐᑐᓂᑦ ᐃᖏᕐᕋᑎᑦᑎᓂᕐᒥᑦ ᐊᑦᑕᓇᖅᑐᓄᑦ ᐱᖁᔭᐅᔪᒥᑦ ᐅᕝᕙᓘᓐᓃᑦ ᓄᓇᕐᔪᐊᓄᑦ 
ᐃᒪᕐᒥᐅᑕᓕᕆᔨᒃᑯᑦ ᐊᑦᑕᓇᖅᑐᓄᑦ ᒪᓕᒐᐅᔪᓂᑦ, ᐊᐅᓪᓚᑎᑦᑎᔨᐅᔪᖅ ᖃᓄᑐᐃᓐᓇᖅ ᖃᓄᐃᓕᐅᕆᐊᖃᖅᑯ 
ᒪᓕᓪᓗᒋᑦ ᐃᖏᕐᕋᑎᑦᑎᓂᕐᒧᑦ ᐊᑦᑕᓇᖅᑐᓂᑦ ᐱᖁᔭᐅᔪᒥᑦ ᐊᒻᒪᓗ ᒪᓕᑦᑕᐅᔭᕆᐊᓕᓂ ᓄᓇᕐᔪᐊᓄᑦ 
ᐊᑦᑕᓇᖅᑐᓄᑦ ᒪᓕᑦᑕᐅᔭᕆᐊᓕᓐᓄᑦ, ᐱᖃᓯᐅᔾᔨᔪᑦ ᐅᓯᔨᐅᔪᒥᑦ ᓈᒻᒪᑎᐊᖅᑐᓂᑦ ᑐᑭᓯᒋᐊᕈᑎᐅᔪᓂᑦ 
ᖃᓄᐃᑦᑑᓂᖏᓐᓂ ᐅᓯᔭᐅᔪᑦ ᐊᒻᒪᓗ ᐴᖅᑲᑎᐊᖅᓯᒪᒐᓗᐊᕐᒪᖔᑕ ᐊᒻᒪᓗ ᐊᑎᓕᐅᖅᓯᒪᑦᑎᐊᕋᓗᐊᕐᒪᖔᑕ 
ᐅᓯᔭᐅᔪᑦ.  ᐅᓯᔨᐅᔪᖅ ᐊᑭᓖᒃᑲᓐᓂᖁᔨᒍᓐᓇᖅᑯ ᖁᓛᒍᒃᑲᓐᓂᖅ ᐅᓯᓂᕐᒧᑦ ᑕᐃᒪᐃᑦᑑᔪᓂᑦ.  ᐅᓯᔨᐅᔪᖅ 
ᐱᔪᓐᓇᐅᑎᖃᖅᑯ ᐋᒡᒑᕈᓐᓇᕐᓗᓂ ᐊᑦᑕᓇᖅᑐᓂᑦ ᐅᕝᕙᓘᓐᓃᑦ ᓱᕋᓐᓇᐅᑎᐅᔪᓐᓇᕐᑐᓂᑦ ᐅᓯᔭᐅᔪᓂᑦ 
ᐃᖏᕐᕋᓂᕐᒧᑦ ᐅᓯᔨᐅᔪᖅ ᐅᑉᐱᕈᓱᑉᐸᑦ ᐊᐅᓪᓚᑎᑦᑎᔪᖅ ᐱᔪᓐᓇᕐᓂᓕᒫᖓᓂᑦ ᐱᓚᐅᓐᖏᑦᑐᒥᓂᐅᓱᒋᓗᓂᐅᒃ 
ᐊᐅᓪᓚᑎᑦᑎᔪᖅ ᐱᔭᕆᐊᖃᕐᑕᒥᓂᑦ ᑐᓂᓯᓚᐅᓐᖏᓐᓂᖓᓂ ᑕᐃᒪᐃᑦᑐᓂᑦ ᐅᓯᔭᐅᓂᐊᖅᑐᓂᑦ.  

13. ᐊᐅᓪᓚᑎᑦᑎᔨᐅᔪᖅ ᑲᒪᒋᐊᖃᕐᓂᐊᖅᑯ ᐊᑭᓖᓂᐊᕐᓗᓂ ᐅᓯᔨᐅᔪᒧᑦ ᐊᒻᒪᓗ ᐅᓯᔨᐅᔪᒃᑯᑦ 
ᑲᓐᑐᕌᖃᕐᕕᒋᔭᖏᑦ ᐊᒻᒪᓗ ᐃᖅᑲᓇᐃᔭᖅᑎᐅᔪᑦ ᒐᕙᒪᒃᑯᑦ ᑎᒍᓯᓂᐊᓂᖏᓐᓄᑦ, ᐊᑭᓕᕆᐊᓕᖏᓐᓄᑦ, 



ᐊᑭᓕᖅᑕᐅᔾᔪᒪᔾᔪᑎᐅᔪᓂᑦ ᐅᑭᐅᖅᑕᕐᑐᒥ ᓂᐊᕕᖅᐸᑦᑐᓂᑦ ᐊᑦᑐᖅᐸᑦᑐᑦ, ᐃᖅᑲᕐᑐᐃᕕᒃᑯᑦ ᐊᑭᖏᓐᓂ, 
ᐅᖓᕙᕆᐊᔪᑕᐅᔪᑦ, ᐅᕝᕙᓘᓪᓃᑦ ᓱᕋᑦᑕᐅᓂᑰᔪᓄᑦ ᐅᕝᕙᓘᓐᓃᑦ ᔭᒐᑕᐃᔪᓄᑦ ᐅᓯᔨᐅᔪᒧᑦ ᐅᕝᕙᓘᓐᓃᑦ 
ᑲᓐᑐᕌᕆᔭᖏᓐᓄᑦ ᐃᖅᑲᓇᐃᔭᖅᑎᖏᓐᓄᓘᓐᓃᑦ ᐅᓯᔨᐅᔫᑉ ᑕᒻᒪᐅᑎᒋᔭᖏᓐᓄᑦ 
ᐃᑉᐱᒋᔭᐅᑦᑎᐊᖏᓐᓂᖏᓐᓄᑦ ᐱᑕᖃᕐᑎᑦᑎᓂᕐᒥᑦ ᒪᓕᒐᕐᓂᑦ ᒪᓕᖏᑦᑐᓂᑦ ᓱᕐᓗ ᐋᖓᔮᕐᓇᕐᑐᓂᑦ, 
ᐱᐅᓐᖏᑦᑐᓂᑦ ᐱᕈᖅᓯᐊᓂᑦ ᐅᕝᕙᓘᓐᓃᑦ ᐅᒪᔪᒥᓂᕐᓂᑦ ᐅᕝᕙᓘᓐᓃᑦ ᐃᒋᑕᐅᔪᓐᓇᕐᑐᓂᑦ ᐃᔨᖅᓯᒪᔭᐅᔪᓂᑦ 
ᐅᕝᕙᓘᓐᓃᑦ ᐱᑕᖃᕐᑐᑦ ᐅᓯᔭᐅᔪᓂᑦ  ᐅᕝᕙᓘᓐᓃᑦ ᓱᕉᔪᓂᑦ ᐅᓯᔭᐅᔪᓂᑦ ᓈᒻᒪᖏᑦᑐᓂᑦ ᐃᖏᕐᕋᓂᕐᒧᑦ.    
ᐅᓯᔨᐅᔪᖅ ᐱᔪᓐᓇᐅᑎᖃᖅᑯ ᐋᒡᒑᕈᓐᓇᕐᓗᓂ ᐅᓯᔭᐅᓂᐊᖅᑐᓂᑦ ᐅᑉᐱᕈᓱᑉᐸᑦ ᒪᓕᒐᐅᔪᓂᑦ ᓱᕋᐃᓂᐅᓴᑉᐸᑦ 
ᐅᕝᕙᓘᓐᓃᑦ ᐱᔭᕇᖅᓯᒪᓐᖏᑦᑐᓂᑦ ᐅᕝᕙᓘᓐᓃᑦ ᓇᒻᒪᑦᑐᓂᑦ ᑎᑎᕋᖅᓯᒪᔪᓂᑦ. 

14.  ᐅᓯᔭᐅᔪᑦ ᓴᓇᔾᔪᑎᐅᑉᐸᑕ, ᓴᓇᓯᒪᑦᑕᐅᑎᒋᔪᑦ ᐃᓪᓗᔅᓴᐅᔪᑦ, ᐅᕝᕙᓘᓐᓃᑦ ᐊᓯᖏᓐᓂ 
ᐅᖁᒪᐃᑦᑐᓂᑦ ᐊᖏᔫᔪᓂᓪᓘᓐᓃᑦ ᐅᓯᔭᔅᓴᐅᔪᓂᑦ, ᐊᐅᓪᓚᑎᑦᑎᔪᖅ ᐊᑲᐅᓈᖅᓯᒪᔪᒥᑦ 
ᐊᑐᐃᓐᓇᐅᑎᑦᑎᒋᐊᖃᖅᑯ ᐃᒪᒃᑯᑦ ᐃᖏᕐᕋᓂᕐᒧᑦ, ᓱᕐᓗ ᓈᒻᒪᑦᑐᓂᑦ ᓯᓚᑎᖃᕐᓗᑎᑦ 
ᖃᐅᓯᓕᕐᓂᐅᓴᓐᖏᑦᑐᓂᑦ ᓱᓇᒃᑯᑖᖑᔪᓂᑦ, ᑎᑎᖅᓯᒪᔪᓂᑦ ᓇᐅᒃᑯᑦ ᐅᓯᕕᖃᕐᕕᖃᕐᒪᖔᑕ.  ᐃᓂᔅᓴᓕᐅᕐᓗᓂ 
ᐅᓯᔭᔅᓴᐅᔪᓂᑦ, ᐊᐅᓪᓚᑎᑦᑎᔪᖅ ᐅᖃᐅᔾᔨᖏᐊᖃᖅᑯ ᐅᓯᔨᐅᔪᒥᑦ ᐊᔾᔨᐅᖏᑦᑐᒥᑦ ᐅᓯᔭᐅᓂᕐᒥᑦ ᓱᕐᓗ 
ᕿᑎᖓᓃᑦᑎᓐᓇᖑ ᐅᖁᒪᐃᓐᓂᖓ.  ᐅᓯᔨᐅᔪᖅ ᐱᔪᓐᓇᐅᑎᖃᖅᑯ ᐋᒡᒑᕈᓐᓇᕐᓗᓂ ᐅᓯᔭᐅᓂᐊᖅᑐᓂᑦ 
ᐊᖏᓗᐊᖅᑲᑕ ᐅᕝᕙᓘᓐᓃᑦ ᐅᖁᒪᐃᓗᐊᖅᑲᑕ ᐅᒥᐊᕐᔪᐊᖓᑕ ᐱᔪᓐᓇᕐᓂᖏᓐᓄᑦ.  

15. ᐅᓯᔨᐅᔪᖅ ᑲᑎᑦᑎᔪᓐᓇᖅᑯ ᐴᖅᓯᒪᒋᐊᖃᓐᖏᑦᑐᓂᑦ ᐊᓯᖏᓐᓄᑦ ᐅᓯᔨᐅᔫᑉ ᐅᓯᔭᖏᓐᓄᑦ.  
ᐅᓯᔨᐅᔪᖅ ᑕᐃᒪᐃᓐᓂᖅᑲᑦ, ᐃᓛᒃᑰᓕᖅᑎᓪᓗᓂᒋᑦ ᓱᓇᑐᐃᓐᓇᐅᔪᑦ ᐊᔾᔨᒌᓐᖏᑦᑐᓄᑦ ᐊᐅᓪᓚᑎᑦᑎᔪᓄᑦ 
ᑐᓚᑦᑕᕐᕕᐅᔪᓂᑦ.  

 

ᐅᓯᔨᐅᔫᑉ ᑲᒪᒋᔭᐅᕆᐊᓕᖏᑦ 

 

16. ᐅᓯᔨᐅᔪᖅ ᐊᖏᖅᑯ ᑲᒪᓂᐊᕐᓂᕋᕐᓗᓂ ᐅᓯᔭᔅᓴᐅᔪᓂᑦ ᑕᐃᒪᓐᖓᑦ ᐴᖅᑲᕐᓯᒪᔭᕆᐊᖃᓐᖏᑦᑐᓂᑦ 
ᐅᓯᔭᐅᓂᐊᖅᑐᓂᑦ ᓄᓇᒃᑰᕈᑎᑐᑖᑦ ᓄᓇᒃᑰᕈᑎᖏᑦ ᐅᕝᕙᓘᓐᓃᑦ ᓄᓇᒃᑰᕈᑎᐅᑉ ᐃᖅᑯᐊᖏᑦ ᑐᓚᑦᑕᕐᕕᖓᓂ 
ᐅᓯᔨᐅᔫᑉ ᐅᕝᕙᓘᓐᓃᑦ ᐊᐅᓪᓚᑎᑦᑎᔨᐅᔪᖅ ᐴᖅᑲᕐᓯᒪᔪᖁᑎᖏᑦ ᑎᑭᑉᐸᑕ ᑐᓚᑦᑕᕐᕕᖓᓄᑦ, 
ᑕᐃᒪᓐᓇᕈᕋᓱᓐᓂᖓᓂ ᑎᓂᓐᓂᕐᒧᑦ ᓂᐅᕋᖅᑕᐅᕕᖓᓄᑦ ᐊᒻᒪᓗ ᐅᑎᐅᑎᐅᔪᑦ ᐅᓯᔭᔅᓴᐃᑦ ᐊᒻᒪᓗ 
ᐊᓯᖏᓐᓄᑦ ᓄᓇᓕᓐᓄᑦ ᐊᐅᓪᓚᕐᑎᑕᐅᓂᐅᓴᔪᑦ, ᖃᖓᑐᐃᓐᓇᒃᑯᑦ ᐅᓯᔭᐅᔪᑦ ᐊᐅᓚᒍᓐᓇᕐᓂᖓᓄᑦ 
ᐅᓯᔨᐅᔪᒧᑦ. 

17. ᐅᓯᔨᐅᔪᑦ ᐱᓇᓱᐊᕐᓂᐊᖅᑯ ᐱᓯᒪᑦᑎᑎᐊᕐᓗᓂ, ᐅᓯᑲᕐᑕᕐᓗᒋᑦ, ᐃᖏᕐᕋᑎᓪᓗᒋᑦ ᐊᒻᒪᓗ ᑐᓂᓗᒋᑦ 
ᐅᓯᔭᐅᔪᑦ ᑕᕝᕙᓂ ᑳᓐᑐᕌᖑᔪᒥᑦ ᑕᐃᒪᓐᖓᓕᒫᖅ ᐅᓯᔨᐅᔪᖅ ᐱᓯᒪᑦᑎᓂᖓᓂ ᐅᓯᔭᐅᓂᐊᖅᑐᓂᑦ. 

18. ᑲᒪᓂᐅᔪᑦ ᐊᒻᒪᓗ ᓴᐳᔾᔪᓂᖃᕐᓂᖅ ᐅᓯᔨᐅᔪᒧᑦ ᐱᖃᓯᐅᔾᔨᕗᖅ ᐅᓯᔭᐅᔪᓂᑦ ᐅᒥᐊᕐᔪᐊᖅ ᖁᓛᓂ 
ᐊᒻᒪᓗ ᐊᑖᓂ.  

19. ᐅᓯᔨᐅᔪᖅ ᐊᖏᖅᑯ ᐱᓯᒪᓂᐊᕐᓂᕋᕐᓗᓂ, ᓱᓇᒃᑯᑖᒃᑯᕕᖓᓃᑎᑦᑎᓂᕐᒥᑦ, ᓴᐳᔾᔨᓗᓂ ᐊᑦᑕᓇᖅᑐᓂᑦ 
ᐅᓯᔭᐅᔪᓂᑦ ᐊᒻᒪᓗ ᖄᕐᑕᔪᓂᑦ ᒪᓕᒐᐅᔪᓂᑦ ᒪᓕᔅᓯᒪᑦᑎᐊᕐᑐᓂᑦ ᐃᖏᕐᕋᑎᑦᑎᓂᕐᒧᑦ ᐊᑦᑕᓇᖅᑐᓂᑦ 
ᐱᖁᔭᐅᔪᒥᑦ, ᓄᓇᓕᕐᔪᐊᓄᑦ ᐃᖏᕐᕋᑎᑦᑎᓂᕐᒥᑦ ᐊᑦᑕᓇᖅᑐᓂᑦ ᒪᓕᑦᑕᐅᖁᔭᐅᔪᓂᑦ, ᐊᒻᒪᓗ 
ᖁᑦᑎᓂᖅᐹᖑᔪᓂᑦ ᐊᑦᑕᓇᓐᖏᑎᑦᑎᓂᕐᒥᑦ. ᖃᓄᐃᑦᑐᑐᐃᓐᓇᐃᑦ ᐊᑦᑕᓇᖅᑐᑦ ᐅᕝᕙᓘᓐᓃᑦ ᖄᕐᑕᔫᖑᔪᑦ 
ᐱᔭᐅᔭᕆᐊᖃᓐᖏᓚᑦ, ᒪᓕᒐᒃᑯᑦ, ᑲᒪᒋᔭᐅᔪᓐᓇᓐᖏᓚᑦ ᑐᓚᑦᑕᕐᕕᒋᔭᖏᓐᓂ ᐊᓯᖏᓐᓄᑦ ᐊᑐᖅᑕᐅᕙᑦᑐᓂᑦ, 
ᑲᒪᒋᔭᐅᓂᐊᖅᑯᑦ ᐱᕕᖃᕐᕕᐅᔪᓂᑦ ᒪᓕᒐᑎᒍᑦ.  ᐅᓯᔨᐅᔪᖅ ᐅᖃᐅᔾᔨᓂᐊᖅᑯ ᐊᐅᓪᓚᑦᑎᔨᒥᑦ 



ᐃᓂᔅᓴᓕᐅᓕᖅᑎᓪᓗᒍ ᓇᒥ ᑲᒪᒋᔭᐅᔪᓐᓇᕐᓂᖏᓐᓄᑦ ᐃᖏᕐᕋᔾᔪᑕᐅᓚᐅᖅᑎᓐᓇᒋᑦ ᐊᒻᒪᓗ ᐅᖃᐅᔾᔨᓗᓂ 
ᐊᐅᓪᓚᑎᑦᑎᔨᐅᔪᒥᑦ ᐊᑭᒃᑲᓐᓂᐅᒐᔭᖅᑐᓂᑦ ᑲᒪᓂᐊᕐᓂᖏᓐᓄᑦ ᐊᑦᑕᓇᖅᑐᓂᑦ.  

20. ᐅᓯᔨᐅᔪᖅ ᐊᑐᐃᓐᓇᐅᑎᑦᑎᓐᖏᓚᖅ ᐅᖅᑰᓴᐅᑎᓂᑦ ᐊᒻᒪᓗ ᐊᓂᕐᓂᖃᑦᑎᐊᕐᑐᓂᑦ ᐱᕕᐅᔪᓂᑦ.  
ᐅᓯᔨᐅᔪᖅ ᐊᖏᕆᐊᖃᓐᖏᓚᖅ ᐃᓂᔅᓴᓕᐅᓕᖅᑎᓪᓗᒍ ᖁᐊᒃᑯᕕᒦᒋᐊᑐᓐᖏᑦᑐᓂᑦ ᐅᓯᔭᐅᓂᐊᖅᑐᓂᑦ 
ᐅᑉᐱᕈᓱᑉᐸᑦ ᐅᓯᔭᐅᓂᐊᖅᑐᑦ ᓱᕋᓂᐊᖅᑐᒋᓪᓗᒋᑦ ᐃᒃᑮᓇᓗᐊᕐᓂᖏᓐᓄᑦ ᐅᕝᕙᓘᓐᓃᑦ 
ᐊᓂᕐᓂᖃᑦᑎᐊᖏᑦᑐᒦᓐᓂᕐᒧᑦ.  ᐅᓯᔨᐅᔪᖅ ᐱᔪᓐᓇᐅᑎᖃᖅᑯ ᖃᖓᑐᐃᓐᓇᒃᑯᑦ ᐅᓯᓗᖅᓴᐅᓚᐅᖅᑎᓐᓇᒋᑦ 
ᐅᕝᕙᓘᓐᓃᑦ ᐊᐅᓪᓚᓚᐅᓐᖏᓐᓂᖏᓐᓂ ᐋᒑᕈᓐᓇᕐᓗᓂ ᐅᕝᕙᓘᓐᓃᑦ ᐱᔭᖅᑕᐅᖁᓗᒋᑦ ᐊᒻᒪᓗ 
ᖃᓄᐃᓕᐅᖅᑕᐅᔪᓐᓇᕐᓗᑎᑦ ᐅᓯᔨᐅᔪᖅ ᐅᑉᐱᕈᓱᑉᐸᑦ ᓱᕋᑦᑐᒥᓂᐅᓱᒋᔭᐅᑉᐸᑕ ᐅᕝᕙᓘᓐᓃᑦ 
ᐱᐅᒍᓐᓃᖅᑐᓂᓕᐅᑉᐸᑕᔭ  ᐅᓯᔨᐅᔪᖅ ᐱᔪᓐᓇᕐᓂᖃᖅᑯ, ᖃᐅᔨᒃᑲᐃᓚᐅᖅᑎᓪᓗᒍ ᐃᓄᒻᒧᑦ 
ᑐᓂᔭᐅᓂᐊᖅᑐᒧᑦ ᐅᓯᔭᐅᔪᓂᑦ, ᐲᖅᑕᐅᖁᔭᐅᑦᑕᐅᑎᒋᓗᑎᑦ ᓱᕋᒍᓐᓇᕐᑐᑦ ᑭᓱᑐᐃᓐᓇᐅᔪᑦ ᐅᒥᐊᕐᔪᐊᒃ 
ᑎᑭᑐᐊᖅᑲᑦ ᓄᓇᒧᑦ ᐅᓯᔭᐅᔪᑦ ᓱᕋᑦᑕᐅᓯᒪᒐᓗᐊᖅᑲᑕ ᓯᓚᒧᑦ.  

21. ᐅᓯᔨᐅᔪᖅ ᐊᖏᖅᑯ ᐃᖏᕐᕋᑎᑦᑎᓂᕐᒥᑦ ᖁᐊᒃᑯᕕᓕᒻᒦᒋᐊᖃᕐᑎᑦᑎᓂᕐᒥᑦ, ᐅᓯᔨᐅᔪᖅ 
ᐊᑐᐃᓐᓇᐅᑎᑦᑎᔭᕆᐊᖃᖅᑯ ᐆᒻᒪᖅᑯᑎᖃᕐᑎᑦᑎᓂᕐᒥᑦ ᐊᐅᓚᔪᓐᓇᓂᐊᕐᓂᖏᓐᓄᑦ ᖁᐊᒃᑯᕕᖃᕐᑐᑦ 
ᖃᐃᑕᐅᒐᓱᓐᓂᖓᓄᑦ ᑐᓚᑦᑕᕐᕕᖓᓄᑦ ᐅᓯᔭᐅᒐᓱᓐᓂᖓᓂᑦ ᑎᑭᒐᓱᓐᓂᖓᓄᑦ ᓄᓇᒧᑦ ᑐᕌᕐᕕᒋᔭᖓᓄᑦ 
ᖁᐊᒃᑯᕕᖃᕐᑎᑕᐅᔪᑦ, ᐆᒻᒪᖅᑯᖃᕐᑎᑦᑎᓗᑎᑦ ᓇᒻᒪᑦᑐᒥᑦ ᐊᒻᒪᓗ ᐅᖅᓱᐋᓗᒻᒥ ᐅᖓᕙᕆᐊᕈᑎᑕᖃᕐᓂᐅᓴᑉᐸᑦ 
ᐃᖏᕐᕋᓂᖓᓂ.  ᐅᓯᔨᐅᔪᖅ ᑲᒪᒋᐊᑐᓐᖏᓚᖅ ᐊᑐᐃᓐᓇᐅᑎᑦᑎᓂᕐᒥᑦ ᐆᒻᒪᖅᑯᑎᓂᑦ 
ᖁᐊᒃᑯᕕᖃᕐᑎᑦᑎᓕᓂᖅ ᓅᑕᐅᒐᓱᓐᓂᖓᓂᑦ ᐅᒥᐊᕐᔪᐊᕐᒥ ᐊᒻᒪᓗ ᑎᓂᓐᓂᕐᒧᑦ.  

22. ᐅᓯᔨᐅᔪᖅ ᐊᖏᖅᑯ:  

a)  ᐊᑐᕐᓗᑎᑦ ᑲᒪᑦᑎᐊᓂᕐᒥᑦ ᐃᖏᕐᕋᓂᕐᒥᑦ ᐃᒪᒃᑯᑦ; 

b)   ᖃᐅᔨᒪᓗᒍ ᐅᒥᐊᕐᔪᐊᖑᔪᖅ ᐃᓄᖃᑦᑎᐊᕐᒪᖔᖅ, ᐱᑕᖃᑦᑎᐊᕐᒪᖔᖅ ᐊᒻᒪᓗ ᑲᒪᒋᔭᐅᑦᑎᐊᕐᒪᖔᖅ: 
ᐊᒻᒪᓗ  

c) ᐃᓂᒋᔭᐅᔪᑦ, ᖁᐊᒃᑯᕕᐅᔪᑦ ᐊᒻᒪᓗ ᓂᓪᓕᓇᕐᕕᐅᔪᑦ ᐊᒻᒪᓗ ᐊᓯᖏᑦ ᐃᓚᖏᑦ ᐅᒥᐊᕐᔪᐊᕐᒥ 
ᐅᓯᔭᐅᔪᑦ ᓈᒻᒪᒃᑲᓗᐊᕐᒪᖔᑕ ᐊᒻᒪᓗ ᐊᑦᑕᓇᓐᖏᒃᑲᓗᐊᕐᒪᖔᑕ ᐃᖏᕐᕋᓂᖓᓄᑦ ᐊᒻᒪᓗ ᐅᓯᔭᐅᓂᖓᓄᑦ.   

23. ᐅᓯᔨᐅᔪᖅ ᐊᖏᖅᑯ ᑲᒪᓂᐊᕐᓗᑎᑦ ᓈᒻᒪᑦᑐᓂᑦ ᒪᓕᓪᓗᓂ ᓄᓇᓕᐅᔪᓄᑦ ᐋᖅᑭᑦᑕᐅᓯᒪᔪᓄᑦ 
ᐅᐸᓐᓂᐊᖅᑕᖏᓐᓄᑦ ᓄᓇᓕᐅᔪᓄᑦ.  ᐅᓯᔨᐅᔪᖅ ᐱᔪᓐᓇᐅᑎᖃᖅᑯ ᐊᐅᓚᑦᑎᔪᓐᓇᕐᓗᓂ ᐅᓯᔭᐅᔪᓂᑦ.  
ᐃᓱᒪᓕᐅᕈᓐᓇᖅᑯ ᐊᓯᔾᔩᒍᓐᓇᕐᓗᑎᑦ ᐅᐸᒐᓱᑦᑕᖏᓐᓂ ᓄᓇᓂᑦ, ᐲᖅᓯᓗᑎᑦ ᐃᓚᖓᓂᑦ ᐅᓯᔭᐅᔪᓂᑦ ᐊᒻᒪᓗ 
ᐅᑎᕆᐊᕐᓗᑎᑦ ᑕᕝᕗᖓᔅᓴᐃᓐᓇᖅ ᐅᓯᔭᐅᕕᒥᓂᖓᓄᑦ ᐲᔭᖅᑕᐃᓐᓇᕆᔪᓐᓇᕐᓗᒋᑦ ᐅᕝᕙᓘᓐᓃᑦ ᐊᓯᔾᔨᕐᓗᒋᑦ 
ᐲᔭᖅᑕᐅᓂᖏᑦ ᐅᓯᔭᐅᔪᑦ ᖃᖓᑐᐃᓐᓇᒃᑯᑦ ᐊᐅᓪᓚᕐᓯᒪᑎᓪᓗᒋᑦ ᓯᑯᔭᐅᑦᑕᐃᓕᒪᓗᑎᑦ, ᐊᑕᖏᕐᓗᒍ 
ᐅᓯᕕᐅᔪᖅ ᐊᐅᓚᑦᑎᐊᓂᕐᒧᑦ ᐅᕝᕙᓘᓐᓃᑦ ᐊᑦᑕᓇᖅᑕᐃᓕᒪᓂᕐᒧᑦ ᐅᒥᐊᕐᔪᐊᕐᒥ. 

24. ᐱᔨᑦᑎᕋᕐᓗᒋᑦ ᐊᑐᖅᑕᐅᓂᐊᖅᓯᒪᔪᑦ ᓂᐅᕋᕐᕕᐅᓂᐊᖅᑐᑦ, ᐅᓯᔨᐅᔪᑦ ᐊᑐᕐᓂᐊᖅᑯ ᐱᓇᓱᐊᕐᓗᑎᑦ 
ᓂᕈᐊᕐᓂᕐᒥᑦ ᐅᒥᐊᕐᔪᐊᓂᑦ ᐱᔪᓐᓇᕐᓂᖃᕐᑐᓂᑦ ᐊᒻᒪᓗ ᓯᑯᒃᑰᕈᓐᓇᕐᓂᖏᓐᓄᑦ ᐊᑐᕐᓗᒋᑦ 
ᐱᔭᕇᖅᓯᑦᑎᐊᖁᓗᒋᑦ ᐸᕐᓇᐅᑕᐅᓯᒪᔪᓂᑦ ᓯᑯᒃᑯᑦ ᐊᒻᒪᓗ ᓯᓚᒃᑯᑦ ᖃᓄᐃᑦᑑᓂᕆᓂᐊᖅᑕᖏᑦ ᒪᓕᓪᓗᒋᑦ 
ᐊᐅᓪᓚᕐᓂᐅᓂᐊᖅᑐᒧᑦ.  ᐅᓯᔨᐅᔪᖅ ᐊᖏᖅᑯ ᐱᔪᓐᓇᕐᓂᓕᒫᖓᓄᑦ ᐱᓂᐊᖅᑯᑦ ᐊᐅᓚᑦᑎᓗᑎᑦ ᐅᓯᔭᖏᓐᓂ 
ᐅᕝᕙᓘᓐᓃᑦ ᐊᓯᖏᓐᓂ ᐅᒥᐊᕐᔪᐊᓂᑦ ᐊᑐᕐᓗᑎᑦ ᐱᔪᓐᓇᕐᓂᖃᕐᓂᖅᓴᐅᔪᓂᑦ ᓯᑯᓯᐅᕈᓐᓇᓂᖅᓴᐅᔪᓂᑦ 
ᓯᓚᖓ ᐊᒻᒪᓗ ᓯᑯᖏᑦ ᖃᓄᐃᑦᑑᓂᐊᕐᓂᖏᑦ ᒪᓕᓪᓗᒋᑦ ᐸᕐᓇᐅᑕᐅᓯᒪᔪᓄᑦ ᐃᖏᕐᕋᓂᐅᔪᓄᑦ ᐅᕝᕙᓘᓐᓃᑦ 
ᐱᐅᒍᓐᓃᓂᖅᓴᐅᓂᖅᑲᑕ ᐃᖏᕐᕋᓂᐅᔪᒥᑦ.  ᐅᒥᐊᕐᔪᐊᖑᔪᖅ ᐱᔭᕆᐊᖃᓐᖏᓚᖅ ᓯᑭᒃᑰᕋᓱᓪᓗᓂ.  
ᓯᑯᓯᐅᑎᒧᑦ ᐃᑲᔪᖅᑕᐅᓂᖅ ᐸᕐᓇᐅᑕᐅᓯᒪᑉᐸᑦ ᐊᐅᓪᓚᕐᓂᐅᔪᒧᑦ ᓇᓕᐊᓐᓄᑐᐃᓐᓇᖅ ᐅᐸᕝᕕᒋᒐᓱᑦᑕᖓᓄᑦ 



ᐅᖃᖅᑕᐅᓯᒪᔪᒧᑦ ᐊᖏᕈᑎᐅᔪᒥᑦ ᑕᕝᕙᓂ ᐅᓯᔨᐅᔪᒧᑦ ᐊᒻᒪᓗ ᒐᕙᒪᒃᑯᓐᓄᑦ ᓄᓇᕗᒻᒥ, ᐅᓯᔨᐅᔪᖅ ᐊᖏᖅᑯ 
ᓯᒃᑯᓯᐅᕈᑦ ᒪᓕᓐᓂᐊᕐᓗᒍ ᖃᓄᐃᑦᑑᓂᖏᓐᓄᑦ ᐱᔪᓐᓇᕐᓂᖓᓄᑦ ᐅᒥᐊᕐᔪᐊᑉ ᐊᒻᒪᓗ ᓯᑯᓯᐅᕈᑎᐅᔫᑉ 
ᐱᔪᓐᓇᕐᓂᖓ ᑲᑎᑦᑐᒋᑦ ᓯᑯᓯᐅᕈᑎᐅᔪᓐᓇᖅᑯ ᐊᒻᒪᓗ ᖃᐅᔨᓴᑦᑎᐊᕐᓗᓂ ᐅᑭᐅᖅᑕᕐᑐᒥ ᓇᒧᓐᖓᕐᓂᐅᔪᓂᑦ.  

25. ᐅᓯᔨᐅᔪᖅ ᐃᓱᒪᑉᐸᑦ ᑖᒃᑯᐊ ᐸᕐᓇᐅᑎᐅᓯᒪᔪᑦ ᑐᕌᖅᑕᖏᑦ ᓄᓇᓕᐅᔪᑦ ᓯᑯᖃᓗᐊᕐᓂᐊᖅᑲᑦ 
ᐅᒥᐊᕐᔪᐊᑉ ᐱᔪᓐᓇᕐᓂᖓᓄᑦ ᐅᕝᕙᓘᓐᓃᑦ ᓯᓚ ᖃᓄᐃᑦᑑᓂᖓᓄᑦ ᐱᔭᕇᖅᑎᑦᑎᐊᕈᓐᓇᖏᑉᐸᑦ 
ᐊᑦᑕᓇᓐᖏᑦᑐᒥᑦ ᐃᖏᕐᕋᓂᕐᒥᑦ ᓇᓕᐊᓐᓄᑐᐃᓐᓇᖅ ᐅᐸᑦᑕᐅᒐᓱᑦᑐᒧᑦ, ᐅᓯᔨᐅᔪᖅ ᖃᐅᔨᒃᑲᐃᓂᐊᖅᑯ 
ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᓄᓇᓕᓐᓂ ᐊᐅᓪᓚᑦᑎᔨᐅᔪᓂᑦ ᕼᐊᒻᒪᓚᒃᑯᑦ ᐊᓪᓚᕝᕕᖏᓐᓂ ᐅᐸᑦᑕᐅᒐᓱᑦᑐᓄᑦ.  
ᑖᒃᑯᐊ ᑲᒪᔨᐅᔪᑦ ᐅᖃᖃᑎᒌᓐᓂᐊᖅᑯᑦ ᐊᖏᖅᑲᑎᒌᒐᓱᓪᓗᑎᑦ ᐊᓯᐊᓂᑦ ᐊᑐᕋᔅᓴᒥᑦ 
ᐃᖏᕐᕋᓂᕆᓂᐊᖅᑕᖓᓄᑦ ᐅᓯᔭᐅᔪᓂᑦ ᐅᒥᐊᒃᑯᑦ ᐅᐸᑦᑕᐅᒐᓱᑦᑐᒧᑦ ᐅᕝᕙᓘᓐᓃᑦ ᐊᓯᐊᓄᑦ ᓄᓇᓕᐅᔪᒧᑦ.  
ᐅᒥᐊᕐᔪᐊᖑᔪᖅ ᐊᑲᐅᓈᖅᑐᒧᑦ ᐃᖏᕐᕋᔪᓐᓇᖅᑯ ᒐᕙᒪᒃᑯᑦ ᓄᓇᕗᒻᒥ ᖃᓄᐃᓕᐅᖅᑕᐅᖁᔭᖏᓐᓂ.  
ᖃᓄᐃᓕᐅᕈᑕᐅᔪᑦ ᐊᑐᐃᓐᓇᐅᓂᐊᖅᑯᑦ ᒐᕙᒪᒃᑯᑦ ᓄᓇᕗᒻᒥ ᐅᓪᓘᓐᓂᒃ ᒪᕐᕉᓐᓂᒃ ᐅᓯᔨᐅᔪᖅ 
ᖃᐅᔨᒃᑲᐃᓚᐅᖅᑎᓪᓗᒍ ᑕᕝᕙᓂ ᑎᑎᕋᖅᓯᒪᔪᒥ.  ᑕᕝᕙᓂ ᑳᓐᑐᕌᖑᔪᒥ, ᐊᐅᓪᓚᖅᑎᔨᐅᔪᖅ ᑐᓂᓯᕗᖅ 
ᒐᕙᒪᒃᑯᑦ ᓄᓇᕗᒻᒥ ᐱᔪᓐᓇᐅᑎᐅᔪᓂᑦ ᐊᖏᖅᑲᑎᖃᖁᔨᓪᓗᑎᑦ ᑭᒡᒐᑐᖅᑕᐅᓕᕐᓗᑎᑦ ᐃᖏᕐᕋᓂᖓᓄᑦ 
ᐊᓯᐊᓄᑦ ᓄᓇᓕᐅᔪᒧᑦ.  ᑕᐃᒪᐃᑦᑐᖅ ᐊᖏᕈᑎᐅᔪᖅ ᓴᓇᔭᐅᑉᐸᑦ, ᐊᓯᐊᓄᑦ ᓄᓇᓕᓐᓄᑦ ᓂᐅᕋᐃᒍᓐᓇᖅᑯᑦ 
ᓲᕌᔭᖅᓯᒪᖏᑦᑐᓂᑦ ᖃᐅᔨᓴᖅᑕᐅᓚᐅᕐᓗᑎᑦ ᐅᓯᔨᐅᔫᑉ ᑲᒪᒋᓗᓂᐅᒃ ᓂᐅᔭᐅᓂᐊᕐᓂᖓᓄᑦ 
ᐸᕐᓇᐅᑕᐅᓚᐅᖅᑐᒧᑦ ᓄᓇᓕᐅᔪᑦ ᐃᖏᕐᕋᓂᖓᓂ.  ᖃᐅᔨᑎᑦᑎᓂᖅ ᐱᑕᖃᕐᑎᑎᑦᑕᐃᓕᒪᕗᖅ ᐅᓯᔭᐅᔪᑦ 
ᐅᑎᖅᑎᑕᐅᖁᓇᒋᑦ ᐊᐅᓪᓚᕐᕕᒋᓚᐅᖅᑕᖓᓂᑦ ᐊᒻᒪᓗ ᖁᔭᓈᑕᐅᖁᓐᓇᒋᑦ ᐅᑭᐅᖅᑕᕐᑐᒨᕐᑐᑦ 
ᐅᒥᐊᕐᔪᐊᖅᑕᖃᕈᓐᓇᕐᓂᖓᓂ.  ᐅᓯᔨᐅᔪᖅ ᖃᐅᔨᑎᑦᑎᓂᐊᖅᑯ ᐊᐅᓪᓚᑎᑦᑎᔨᐅᔪᒧᑦ ᓇᒦᓐᓂᐊᕐᓂᖓᓂ 
ᓂᐅᔭᐅᕕᒋᓂᐊᖅᑕᖓ.    

26. ᐊᐅᓪᓚᑎᑦᑎᔨᐅᔪᖅ ᑐᑭᓯᕗᖅ ᐅᓯᔨᐅᔪᖅ ᐊᑐᖃᑦᑕᕆᐊᖃᕐᖓᑦ ᐅᒥᐊᖑᔪᓂᑦ ᓅᑦᑎᕋᓱᓪᓗᒋᑦ 
ᓯᓈᓄᑦ ᓄᓇᕗᒻᒥ ᑐᓚᑦᑕᕐᕕᐅᔪᓂᑦ.  ᐅᓯᔨᐅᔪᖅ ᐊᑐᕈᓐᓇᖅᑯ ᓈᒻᒪᒋᔭᖏᓐᓂ ᐳᑦᑕᓲᖑᔪᓂᑦ ᐅᕝᕙᓘᓐᓃᑦ 
ᓄᓇᒃᑰᕈᓐᓇᖅᑐᓂᑦ ᐊᒻᒪᓗ ᐃᒪᒃᑰᕈᓐᓇᖅᑐᓂᑦ ᐅᓯᔾᔨᑎᐅᓗᓂ.  ᐅᓯᔨᐅᔪᖅ ᓈᒻᒪᒋᔭᖓᓄᑦ ᐊᑐᕈᓐᓇᖅᑯ 
ᓅᑦᑎᕆᓴᓂᕐᒧᑦ ᑎᓂᓐᓂᕐᒧᑦ ᓂᐅᕋᐃᕕᐅᔪᒧᑦ.  

ᐊᐅᓪᓚᑎᑦᑎᔨᐅᔫᑉ ᖃᓄᐃᓕᐅᕆᐊᖃᕐᓂᖏᑦ ᓂᐅᕋᐃᓂᕐᒧᑦ 

27. ᐊᐅᓪᓚᑎᑦᑎᔨᐅᔪᖅ ᐊᖏᖅᑯ ᐸᕐᓇᓂᐊᕐᓂᖓᓄᑦ ᐅᕝᕙᓘᓐᓃᑦ ᑐᓂᓯᓗᓂ ᐊᑎᐅᔪᒥᑦ ᐊᒻᒪᓗ 
ᑐᕌᕈᑎᖓᓂ ᐅᕝᕙᓘᓐᓃᑦ ᐅᖄᓚᐅᑎᖓᓂᑦ ᐃᓄᒻᒧᑦ ᑐᕌᕐᕕᐅᔪᒧᑦ ᐅᓯᔭᐅᔪᓄᑦ ᓄᓇᓕᓐᓂ 
ᓂᐅᕋᖅᑕᐅᓚᐅᖅᑎᓪᓗᒋᑦ. 

28. ᐅᓯᔨᐅᔪᖅ ᐊᖏᖅᑯ ᐅᓪᓘᓐᓂᒃ ᒪᕐᕉᓐᓂᒃ ᖃᐅᔨᑎᑦᑎᓂᕐᒥᑦ ᐊᐅᓪᓚᑎᑦᑎᔨᐅᔪᒥᑦ ᐅᕝᕙᓘᓐᓃᑦ 
ᐊᐅᓪᓚᑎᑦᑎᔨᐅᑉ ᐊᑦᑎᕐᓯᒪᔭᖓᓂᑦ ᖃᐃᑦᑎᔭᐅᓂᐊᕐᓂᖓᓂᑦ, ᖃᖓᒃᑰᒐᔭᕐᒪᖔᖅ ᓂᐅᕋᐃᕙᓪᓕᐊᓂᐅᔪᖅ 
ᓄᓇᓕᓐᓂ.  

29. ᓂᐅᕋᐃᕕᐅᔪᓂᑦ ᓱᓇᒃᑯᑖᖃᕐᕕᖓᓐᖏᒃᑯᓂᑦ, ᐊᐅᓪᓚᑎᑦᑎᔨᐅᔪᖅ ᑲᒪᒋᐊᖃᖅᑯ ᓅᑕᐅᓂᖓᓄᑦ 
ᐅᓯᔨᐅᔪᒥᑦ ᓄᓈᑐᐊᖅᑲᑕ ᐅᓯᔭᐅᔪᑦ ᑎᓂᓐᓂᒧᑦ. 

30. ᐊᐅᓪᓚᑎᑦᑎᔨᐅᔪᖅ ᐱᓯᒪᑦᑎᓂᐊᖅᑲᑦ ᐅᓯᔨᐅᔫᑉ ᐴᖃᕐᕕᖓᓂᑦ ᐅᓯᔭᐅᔪᑦ ᓄᓈᓚᐅᖅᑎᓪᓗᒋᑦ, 
ᐊᐅᓪᓚᑎᑦᑎᔨᐅᔪᖅ ᑲᒪᒋᐊᖃᖅᑯ ᐅᑎᖅᑎᑦᑎᓂᕐᒥᑦ ᐅᓯᔨᐅᔪᒧᑦ ᐴᖃᕐᕕᐅᔪᖅ ᐅᓯᔭᐅᕕᐅᕙᑦᑐᓂᑦ 
ᑎᓂᓐᓂᕐᒥᑦ ᓱᕋᔅᓯᒪᓐᖏᑦᑐᒥᑦ, ᐊᑐᖅᑕᐅᓂᕐᒧᑦ ᐱᖃᓯᐅᑎᓐᖏᑦᑐᖅ.   ᐅᓯᔨᐅᔪᖅ ᐊᖏᖅᑯ 
ᐊᑭᓖᓂᐊᕐᓂᕋᕐᓗᓂ ᐅᓯᔨᐅᔪᒧᑦ ᐱᓯᒪᓂᖓᓄᑦ ᐴᖃᕐᕕᐅᔪᒥᑦ ᐅᑎᕐᑎᒐᓱᐊᕐᓂᖓᓂᐅᒃ.  ᑖᓐᓇ ᐊᑭᖓ 
ᑕᑯᔅᓴᐅᕗᖅ ᐊᑭᐅᔪᓂᑦ ᐅᓯᔨᐅᔫᑉ ᐊᑭᒋᔭᖏᓐᓂ.    



ᓴᐳᔾᔨᓂᖅ ᐊᒻᒪᓗ ᓄᖅᑲᑕᕐᕕᖏᑦ ᓵᑕᐅᓂᕆᔪᓐᓇᕐᑕᖏᑦ ᐅᓯᔨᐅᔫᑉ 

31. ᐅᓯᔨᐅᔪᖅ ᑲᒪᓂᐊᓐᖏᓚᖅ ᔭᒐᓐᓂᕐᒧᑦ ᐅᕝᕙᓘᓐᓃᑦ ᓱᕋᓐᓂᕐᒧᑦ ᐅᓯᔭᐅᔪᓂᑦ ᐱᔾᔪᑎᖃᕐᑐᓄᑦ 
ᑎᑎᕋᖅᓯᒪᔪᓂᑦ 4 ᑕᕝᕙᓂ ᒪᓕᒐᐅᔪᓂᑦ ᐅᓯᖃᑦᑕᓂᕐᒧᑦ Hague-Visby Rules. ᑖᒃᑯᐊ ᐱᔾᔪᑎᐅᔪᑦ 
ᑎᑎᕋᖅᓯᒪᔪᑦ ᐱᖃᑕᐅᓪᓗᑎᑦ ᑕᕝᕙᓂ ᑳᓐᑐᕌᖑᔪᒥ.  ᑖᒃᑯᐊ ᐱᔾᔪᑎᐅᔪᑦ ᖃᖓᓕᒫᒃᑯᑦ ᐊᑐᕐᓂᐊᖅᑯᑦ 
ᐅᓯᔨᐅᔪᖅ ᑲᒪᓂᖓᓂ ᐅᓯᔭᐅᔪᓂᑦ ᑕᕝᕙᓂ ᑳᓐᑐᕌᖑᔪᒥ. 

32. ᐅᓯᔨᐅᔫᑉ ᑳᓐᑐᕌᖃᕐᕕᖏᑦ, ᑲᒪᔨᖏᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐊᔾᔨᖏᓐᓂ ᓴᐳᔾᔨᓂᕐᒧᑦ ᐊᒻᒪᓗ 
ᓄᖅᑲᑕᕐᕕᐅᔪᓂᑦ ᓵᑕᐅᓂᕐᒧᑦ ᐅᓯᔭᐅᔪᓄᑦ ᐱᖃᖅᑯᑦ ᑕᕝᕙᓂ ᑳᓐᑐᕌᖑᔪᒥ.  ᐅᖃᐅᓯᖏᑦ ᑎᑎᕋᖅᓯᒪᔪᓂᑦ 4 
ᒪᓕᒐᐅᔪᓂᑦ ᐅᓯᖃᑦᑕᓂᕐᒧᑦ Hague-Visby Rules ᐊᑑᑎᖃᖅᑯ ᐅᓯᔨᐅᔫᑉ ᑳᓐᑐᕌᖃᕐᕕᖏᓐᓄᑦ, ᑲᒪᔨᖏᓐᓄᑦ 
ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ.  ᑖᓐᓇ ᐋᖅᑭᒋᐊᖅᑕᐅᓯᒪᔪᖅ ᑎᑎᖅᑲᒥ 4 ᐊᒻᒪᓗ ᐅᓯᔨᐅᔪᓄᑦ ᒪᓕᒐᐅᔪᓂᑦ 
ᐱᖃᓯᐅᑎᓯᒪᕗᖅ ᐃᓚᒋᔭᐅᓪᓗᓂ ᑕᕝᕗᖓ ᑳᓐᑐᕌᖑᔪᒧᑦ Hague-Visby Rules. 

33. ᐅᓯᔨᐅᔪᖅ ᓵᑕᔅᓴᐅᓂᐊᓐᖏᓚᖅ ᔭᒐᑦᑐᓄᑦ ᐅᕝᕙᓘᓐᓃᑦ ᓱᕋᑦᑐᓄᑦ ᐅᓯᔭᐅᔪᓂᑦ 
ᐅᖓᕙᕆᐊᕐᓂᖏᓐᓄᑦ, ᑭᓯᐊᓂ ᓱᕋᓐᓂᐅᔪᖅ ᐱᔾᔪᑎᖃᕐᓂᖅᑲᑦ ᖃᓄᐃᓕᐅᕐᓂᖓᓄᑦ ᐅᕝᕙᓘᓐᓃᑦ 
ᖃᓄᐃᓕᐅᕈᑕᐅᓐᖏᑦᑐᒧᑦ ᐅᓯᔨᐅᔪᒧᑦ ᓱᕋᑦᑎᒐᓱᐊᕐᓗᑎᑦ, ᐅᕝᕙᓘᓐᓃᑦ ᑲᒪᑦᑎᐊᖏᓐᓂᕐᒧᑦ ᐊᒻᒪᓗ 
ᖃᐅᔨᒪᓪᓗᑎᑦ ᓱᕋᒍᓐᓇᕐᓂᖓᓂ. 

34. ᐅᓯᔨᐅᔪᖅ ᐱᔮᕆᓗᓂ ᐅᕝᕙᓘᓐᓃᒃ ᑲᒪᑦᑎᐊᖏᓐᓂᑯᒧᑦ ᓱᕋᐃᓐᓂᖅᑲᑦ ᐅᓯᔭᐅᔪᓂᑦ ᑎᑎᕋᖅᓯᒪᔪᓂᑦ 
33, ᐊᑭᓕᐅᑕᐅᓂᐊᖅᑯᑦ ᓄᖅᑲᑕᕐᕕᖃᕐᓗᑎᑦ: 

  $2,500 ᐅᓯᔭᐅᔪᓄᑦ ᓱᕋᑦᑕᐅᔪᓄᑦ ᐅᕝᕙᓘᓐᓃᑦ ᔭᒐᑦᑕᐅᔪᓄᑦ; ᐅᕝᕙᓘᓐᓃᑦ 

 ᐅᓯᔭᐅᔪᖅ ᓄᓇᓯᐅᑎᐅᓐᓂᖅᑲᑦ, $3.50 ᐅᖁᒪᐃᓐᓂᖓᓄᑦ per kilogram ᓄᓇᓯᐅᑎᒧᑦ ᔭᒐᑕᐅᔪᒧᑦ 
ᐅᕝᕙᓘᓐᓃᑦ ᓱᕋᑦᑕᐅᔪᒧᑦ, ᖃᑦᑏᓇᐅᓂᖅᓴᖓᓄᑦ ᓱᕋᑦᑕᐅᔪᒥᑦ, ᐊᑭᖓᓂᑦ ᓄᓇᓯᐅᑎᐅᔫᑉ 
ᐅᕝᕙᓘᓐᓃᑦ $70,000.  

35. ᐅᓯᔨᐅᔪᖅ ᐱᔪᓐᓇᕐᓂᖃᖅᑯ ᕿᒪᑦᑎᓗᓂ, ᓱᕋᐃᓗᓂ ᐅᓯᔭᐅᔪᓂᑦ ᐊᑭᓖᒋᐊᖃᓐᖏᓪᓗᓂ 
ᐊᐅᓪᓚᑎᑦᑎᔨᐅᔪᒧᑦ ᑕᐃᒪᐃᒋᐊᖃᖅᑲᑦ ᐅᒥᐊᕐᔪᐊᖅ ᓴᐳᒻᒥᒐᓱᓪᓗᒍ ᐊᒻᒪᓗ ᐊᓯᖏᑦ ᐅᓯᔭᐅᔪᑦ.  ᐅᓯᔨᐅᔪᖅ 
ᐱᔪᓐᓇᕐᓂᖃᖅᑯ ᑖᔅᓱᒥᖓ ᐅᓯᔨᐅᔪᖅ ᖃᐅᔨᒃᑲᐃᓚᐅᖅᑎᓪᓗᒍ ᐊᐅᓪᓚᑎᑦᑎᔨᐅᔪᓄᑦ 
ᐅᑎᕐᕕᐅᒐᔭᓐᖑᐊᖅᑐᓄᑦ ᐊᑭᒋᒐᔭᓐᖑᐊᖅᑕᖏᓐ ᐊᑎᖃᕐᑐᑦ Shippers of General Average. ᑖᒃᑯᐊ 
ᐊᐅᓪᓚᑎᑦᑎᔨᐅᔪᑦ ᐋᖅᑭᒋᐊᖅᑎᑦᑎᓂᐊᖅᑯᑦ ᑲᓇᑕᒥ ᑕᕝᕘᓇ ᒪᓕᒐᐅᔪᓂᑦ ᐊᑎᖃᕐᑐᑦYork-Antwerp 
Rules 1974 ᐋᖅᑭᒋᐊᖅᑕᐅᓯᒪᔪᑦ 1994.  ᐅᓯᔨᐅᔪᖅ ᐊᖏᕆᐊᖃᖅᑯ ᐊᕕᑦᑕᐃᓕᒪᓂᕐᒥᑦ ᐊᖏᕈᑎᐅᔪᒥᑦ 
ᐊᒻᒪᓗ ᕕᓐᕼᐊᒻ ᑎᑎᕋᖅᓯᒪᔪᓂᑦ ᓈᒻᒪᒋᔭᐅᔪᓄᑦ ᒐᕙᒪᒃᑯᓐᓄᑦ ᓄᓇᕗᒻᒥ ᐱᖃᓯᐅᔾᔭᐅᓗᓂ 
ᐊᑭᒋᒐᔭᓐᖑᐊᖅᑕᖏᓐᓄᑦ ᐋᖅᑭᑦᑕᐅᔪᓂᑦ.  ᐅᓯᔨᐅᔪᖅ ᐊᖏᖅᑯ ᐱᓂᐊᕐᓂᕋᓐᖏᓪᓗᓂ ᐅᕝᕙᓘᓐᓃᑦ 
ᐊᑭᓕᖅᑕᐅᔾᔪᑎᐅᔪᓂᑦ ᐱᒋᐊᕐᓗᓂ ᐅᓯᔭᐅᔪᓄᑦ ᐅᕝᕙᓘᓐᓃᑦ ᐃᖅᑲᕐᑐᐃᕕᒃᑯᑦ ᐱᓇᓱᐊᕐᓂᐊᖏᓪᓗᓂ 
ᐱᔾᔪᑎᒋᓪᓗᒋᑦ ᐅᓯᔭᐅᔪᑦ ᐊᑑᑎᒋᔭᐅᓗᑎᑦ ᐊᐅᓪᓚᑎᑦᑎᔨᓄᑦ ᑐᓂᔭᐅᔪᓂᑦ ᐊᑭᒋᒐᔭᓐᖑᐊᖅᑕᖓᓄᑦ 
ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᐅᓯᔨᐅᔪᑦ ᐊᖏᖃᑎᒌᓚᐅᖅᑕᓐᓇᒋ ᑭᓱᒥᑦ ᐊᑐᕐᓂᐊᕐᓂᖏᓐᓄᑦ ᐊᑑᑎᒋᔭᐅᔪᓂᑦ 
ᐅᓯᔭᐅᔪᑦ ᐊᑭᒋᒐᔭᓐᖑᐊᖅᑕᖏᓐᓄᑦ.  ᐅᓯᔨᐅᔪᖅ ᒪᓕᓐᓂᖏᑉᐸᑦ ᑲᒪᒋᒋᐊᓕᖏᓐᓂ ᑕᕝᕙᓂ ᑳᓐᑐᕌᖑᔪᒥ 
ᐱᔾᔪᑎᒋᔭᐅᓕᕐᓗᓂ ᐅᕝᕙᓘᓐᓃᑦ ᐱᖃᓯᐅᔾᔨᓗᑎᑦ ᐊᑦᑕᓇᕐᓂᖓᓄᑦ ᐱᕙᓪᓕᐊᓗᓂ ᐊᑭᒋᒐᔭᓐᖑᐊᕐᑕᖏᓐᓄᑦ 
ᐅᑎᑕᐅᔪᓂᑦ, ᐅᓯᔨᐅᔪᖅ ᐱᔭᕆᐊᖃᖅᑯ, ᐋᖅᑭᒋᐊᖅᑕᐅᓚᐅᖅᑎᓪᓗᒍ, ᐊᑭᓕᐅᑎᐅᔪᓂᑦ ᐊᑕᖏᕐᓗᒍ 
ᐅᕝᕙᓘᓐᓃᑦ ᐃᓚᖓᓂᑦ ᐅᓯᔨᐅᔫᑉ ᐃᑲᔫᑎᖓᓂᑦ ᑕᕝᕗᖓ ᐊᑭᒋᒐᔭᓐᖑᐊᖅᑕᖏᓐᓄᑦ ᐅᑎᖅᑎᔾᔪᑎᐅᔪᓂᑦ 
ᐃᓄᓐᓄᑦ ᐊᐅᓪᓚᑎᑦᑎᔪᓄᑦ ᐅᕝᕙᓘᓐᓃᑦ ᐊᑎᖃᕐᑐᑦ ᐱᑕᖃᕐᓂᕋᕐᑐᓂᑦ ᐊᐅᓪᓚᑎᑦᑎᔨᐅᔪᑦ ᑭᒡᒐᑐᕐᓗᒍ. 

 



ᐊᑭᓕᖅᑕᐅᔪᒪᔾᔪᑎᓕᐅᕐᓂᖅ ᑕᕝᕘᓇ ᑳᓐᑐᕌᖑᔪᒧᑦ 

36. ᓱᕋᑦᑕᐅᑉᐸᑦ ᐅᓯᔭᐅᔪᖅ ᖃᐅᔨᒪᔭᐅᑉᐸᑦ ᑎᑭᓚᐅᓐᖏᓐᓂᖓᓂ ᑐᕌᖅᑕᖓᓄᑦ, ᐅᕝᕙᓘᓐᓃᑦ 
ᐅᓯᔭᐅᔪᑦ ᓱᕋᔅᓯᑉᐸᑕ ᓂᐅᔭᐅᓂᐊᓕᖅᑎᓪᓗᒋᑦ, ᐊᐅᓪᓚᑎᑦᑎᔨᐅᔪᖅ ᐊᒻᒪᓗ ᐅᓯᔨᐅᔪᖅ 
ᐃᖅᑲᓇᐃᔭᖃᑎᒌᓪᓗᑎᑦ ᖃᐅᔨᓴᐃᓗᑎᑦ ᐊᒻᒪᓗ ᑎᑎᖅᑲᓂᑦ ᐱᓯᒪᑦᑎᓗᑎᑦ ᓱᕋᑦᑐᒥᓂᐅᔪᓂᑦ. 

37. ᐊᐅᓪᓚᑎᑦᑎᔨᐅᔪᖅ ᐅᑉᐱᕈᓱᑉᐸᑦ ᐅᓯᔭᐅᔪᓂᑦ ᓱᕋᑦᑕᐅᓯᒪᓱᒋᓪᓗᒍ, ᐊᐅᓪᓚᑎᑦᑎᔨᐅᔪᖅ 
ᖃᐅᔨᒃᑲᐃᒋᐊᖅᑲᖅᑯ ᐱᔪᒪᔾᔪᑎᐅᔪᓂᑦ ᐅᓯᔨᐅᔪᒧᑦ ᐅᓪᓗᓂᑦ 30-ᓂᑦ ᐊᓂᒍᓚᐅᓐᖏᓂᖏᓐᓂ 
ᓂᐅᔭᐅᓚᐅᖅᑎᓪᓗᒋᑦ ᐅᓯᔭᐅᔪᑦ ᓱᕋᑦᑕᐅᓯᒪᔪᓂᑦ ᑕᕐᕆᑕᐅᓯᒪᔪᓂᑦ, ᐅᓪᓗᓂᑦ 10-ᓂᑦ 
ᐊᓂᒍᓚᐅᓐᖏᓐᓂᖏᓐᓂ ᑕᑯᔅᓴᐅᔪᓂᑦ ᓯᓚᑖᓂ ᐅᓯᔭᐅᔪᓂᑦ.  ᐊᐅᓪᓚᑎᑦᑎᔨᐅᔪᖅ ᐅᑉᐱᕈᓱᑉᐸᑦ ᐅᓯᔭᐅᔪᑦ 
ᔭᒐᑦᑕᒥᓂᐅᓂᕋᕐᓗᒋᑦ ᐅᓯᔨᐅᔪᒧᑦ, ᐱᔪᒪᔾᔪᑎᐅᔪᓂᑦ ᐊᑭᓕᐅᑎᓂᑦ ᑐᓂᓯᒋᐊᖃᖅᑯᑦ ᐅᓪᓗᐃᑦ 30 
ᐊᓂᒍᓚᐅᓐᖏᓐᓂᖏᓐᓂ ᔭᒐᑦᑕᒥᓂᐅᓂᖏᓐᓄᑦ ᓂᐅᐅᕕᒋᓂᐊᓚᐅᕐᑕᖓᓂ. 

38. ᐃᖅᑲᕐᑐᐃᕕᒃᑯᑦ ᐱᔭᐅᓇᓱᐊᖅᑐᑦ ᐅᕝᕙᓘᓐᓃᑦ ᐱᔪᒪᔾᔪᑎᐅᔪᑦ ᐊᑭᓕᖅᑕᐅᔪᒻᒪᔾᔪᑎᐅᔪᑦ 
ᐊᐅᓪᓚᑎᑦᑎᔨᐅᔪᒧᑦ ᑕᕝᕗᖓ ᐅᓯᔨᐅᔪᒧᑦ ᐅᕝᕙᓘᓐᓃᑦ ᐅᓯᔨᐅᔪᖅ ᐱᓇᓱᐊᕐᓗᓂ ᐊᑭᓕᕐᔪᑎᐅᔪᓂᑦ 
ᐊᐅᓪᓚᑎᑦᑎᔨᐅᔪᒧᑦ ᑕᕝᕙᓂ ᑳᓐᑐᕌᖑᔪᒥ ᐱᒋᐊᖅᑕᐅᓯᒪᔭᕆᐊᖃᖅᑯ ᐊᕐᕌᒍ ᐊᑕᐅᓯᖅ ᐱᒋᐊᕐᓂᖃᕐᓗᓂ 
ᓂᐅᕋᐃᕕᐅᓂᐊᓚᐅᖅᑐᒥ ᐅᓪᓗᖓᓂ.  ᑖᓐᓇ ᑳᓐᑐᕌᖑᔪᖅ ᐊᑯᓂᐅᓂᖓ ᐱᖃᓯᐅᔾᔨᓐᖏᓚᖅ ᑖᒃᑯᓄᖓ 
ᐊᐅᓪᓚᑎᑦᑎᔨᐅᔪᑦ ᐊᒻᒪᓗ ᐅᓯᔨᐅᔪᑦ ᐃᑲᔫᑕᐅᓂᖓᓄᑦ ᐅᕝᕙᓘᓐᓃᑦ ᐊᑭᓕᖅᑕᐅᔭᕆᐊᖃᕐᓂᖏᓐᓄᑦ 
ᑎᑎᕋᖅᓯᒪᔪᒥᑦ ᐃᓚᖓᓂ 2 ᑕᕝᕙᓂ ᐃᒪᒃᑯᑦ ᐊᑭᓕᖅᑕᐅᔭᕆᐊᓕᓐᓄᑦ ᐱᖁᔭᐅᔪᒥ.  

39. ᐃᖅᑲᕐᑐᐃᕕᒃᑯᑦ ᐱᓇᓱᐊᕐᓂᐅᔪᑦ ᐊᑭᓕᕐᔪᑕᐅᔪᓂᑦ ᐅᕝᕙᓘᓐᓃᑦ ᐱᔪᒪᔾᔪᑎᐅᔪᑦ 
ᐊᑭᓕᖅᑕᐅᔪᒪᔾᔪᑎᐅᔪᓂᑦ ᑕᕝᕘᓇ ᑳᓐᑐᕌᖑᔪᒧᑦ ᐱᒋᐊᖅᑎᑕᐅᒋᐊᖃᖅᑯᑦ ᐃᖅᑲᕐᑐᐃᕕᔾᔪᐊᖑᔪᒥᑦ ᓄᓇᕗᒻᒥ 
ᐅᕝᕙᓘᓐᓃᑦ ᐃᖃᕐᑐᐃᔪᔾᔪᐊᒃᑯᑦ ᑲᓇᑕᒥ.  ᐱᔪᒪᔾᔪᑎᐅᔪᑦ ᐊᑭᓕᖅᑕᐅᔪᒪᓂᕐᒧᑦ ᐱᒋᐊᖅᑎᑕᐅᑉᐸᑦ ᑲᓇᑕᒥ 
ᐃᖅᑲᕐᑐᐃᕕᔾᔪᐊᖑᔪᒥ, ᐊᐅᓪᓚᑎᑦᑎᔨᐅᔪᖅ ᐊᒻᒪᓗ ᐅᓯᔨᐅᔪᖅ ᐊᖏᖅᑰᒃ ᑐᔅᓯᕋᕐᓂᐊᕐᓂᕋᕐᓗᑎᑦ ᑖᒃᑯᐊ 
ᐃᖅᑲᕐᑐᐃᕕᒃᑰᓚᐅᓐᖏᓐᓂᖏᓐᓂ ᑐᓴᖅᑕᐅᖁᔭᐅᓪᓗᑎᑦ ᓄᓇᕗᒻᒥ ᐅᕝᕙᓘᓐᓃᑦ ᐊᔾᔨᓕᐅᕈᑎᒃᑯᑦ 
ᐅᖄᓚᐅᑎᒃᑯᓘᓐᓃᑦ ᑲᑎᒪᔾᔪᑎᖃᕐᓗᑎᑦ ᐅᓯᔨᐅᔪᒧᑦ ᐅᕝᕙᓘᓐᓃᑦ ᐊᐅᓪᓚᑎᑦᑎᔨᐅᔪᒥᑦ ᓄᓇᕗᒻᒥ ᐊᒻᒪᓗ 
ᑐᔅᓯᕋᕐᓗᑎᑦ ᐃᖅᑲᑐᐃᕕᒃᑰᕈᒪᓗᑎᑦ ᓄᓇᕗᒻᒥ.  

40. ᐊᐅᓪᓚᑎᑦᑎᔨᐅᔪᖅ ᐊᒻᒪᓗ ᐅᓯᔨᐅᔪᖅ ᐊᖏᖃᑎᒌᒍᓐᓇᖅᑰᒃ ᐊᓯᐊᒍᑦ ᐱᔭᕇᖅᑕᐅᔪᓐᓇᕐᓗᑎᑦ 
ᓄᓇᕗᒻᒥ ᐱᔪᒪᔾᔪᑎᐅᔪᓂᑦ ᐊᑭᓕᐅᑎᐅᔪᓂᑦ ᑕᕝᕙᓂ ᑳᓐᑐᕌᖑᔪᒥ. 

41. ᑖᓐᓇ ᑳᓐᑐᕌᖑᔪᖅ ᐊᐅᓚᑕᐅᕗᖅ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᒪᓕᒐᖏᓐᓄᑦ. 
 

ᐋᖅᑭᒋᐊᖅᑕᐅᓯᒪᔪᖅ ᑎᑎᕋᖅᓯᒪᔪᖅ IV ᐅᖃᐅᓯᖏᑦ ᐊᒻᒪᓗ ᐋᖅᑭᒋᐊᕐᔪᑎᐅᔪᖅ ᑎᑎᕋᖅᓯᒪᔪᓂᑦ IV 
bis ᐅᖃᐅᓯᐅᔪᓂᑦ ᕼᐃᒡ-ᕕᔅᐱ ᒪᓕᒐᐅᔪᓂᑦ ᐱᖃᓯᐅᑎᓯᒪᔪᑦ ᐃᓚᒋᔭᐅᓪᓗᑎᑦ ᑕᕝᕙᓂ ᑳᓐᑐᕌᖑᔪᒥᑦ 

ᐱᔪᓐᓇᐅᑎᐅᔪᑦ ᐊᒻᒪᓗ ᓴᐳᔾᔨᔾᔪᑕᐅᔪᑦ ᐋᖅᑭᒋᐊᖅᓯᒪᔪᑦ ᐅᖃᐅᓰᑦ ᐅᕕᖓᔮᖅᑐᑦ 

1.  ᓇᓕᐊᑐᐃᓐᓇᖅ ᐅᓯᔨᐅᔪᖅ ᐊᒻᒪᓗ ᐅᒥᐊᕐᔪᐊᖑᔪᖅ ᐊᑭᓖᔪᓐᓇᕆᐊᖃᖅᑯ ᔭᒐᑦᑐᓄᑦ ᐊᒻᒪᓗ 
ᓱᕋᑦᑐᓄᑦ ᐱᔾᔪᑎᖃᕐᑐᓂᑦ ᐅᒥᐊᒃᑯᑦ ᐱᑲᒻᒪᔾᔪᑎᐅᔪᓄᑦ ᐱᔾᔪᑎᖃᓐᖏᑉᐸᓪᓕ ᑲᒪᑦᑎᐊᖏᓐᓂᑯᒧᑦ ᐅᓯᔨᐅᔪᑦ 
ᑕᒪᓐᓇ ᐃᖏᕐᕋᓂᐅᔪᖅ ᑲᒪᒋᔭᐅᑦᑎᐊᕆᐊᖃᕐᓂᖓᓄᑦ, ᐊᒻᒪᓗ ᐱᓯᒪᓪᓗᓂ ᑖᓐᓇ ᐅᒥᐊᕐᔪᐊᖑᔪᖅ 
ᐃᓄᖃᑦᑎᐊᕋᓗᐊᕐᒪᖔᖅ, ᓱᓇᒃᑯᑖᖃᑦᑎᐊᕋᓗᐊᕐᒪᖔᖅ ᐊᒻᒪᓗ ᐱᑕᖃᑦᑎᐊᕋᓗᐊᕐᒪᖔᖅ ᐊᒻᒪᓗ ᐃᓂᖏᑦ, 
ᖁᐊᒃᑯᕕᖃᕆᐊᖃᕐᓂᖓ ᐊᒻᒪᓗ ᓂᓪᓕᓇᖅᑐᒃᑯᕕᐅᔪᑦ ᐊᒻᒪᓗ ᐊᓯᓕᒫᖏᑦ ᐅᒥᐊᕐᔪᐊᕐᒥ ᓈᒻᒪᒃᑲᓗᐊᕐᒪᖔᑕ 
ᐊᒻᒪᓗ ᐊᑦᑕᓇᕐᓂᖃᓐᖏᒃᑲᓗᐊᕐᒪᖔᑕ ᖃᐃᑕᐅᒐᓱᓐᓂᖓᓂ, ᐃᖏᕐᕋᓂᖓᓂᓪᓗ. 



ᖃᖓᑐᐃᓐᓇᖅ ᔭᒐᐃᓂᖅ ᐊᒻᒪᓗ ᓱᕋᔅᓯᓂᖅ ᐱᔾᔪᑎᖃᕐᓂᖅᑲᑦ ᐅᒥᐊᕐᔪᐊᒥ 
ᑲᒪᒋᔭᐅᑦᑎᐊᖏᓐᓂᑯᖓᓄᑦ, ᓴᖅᑮᑎᑦᑎᓂᕐᒥᑦ ᐱᔭᐅᔭᕆᐊᖃᖅᑯ ᑲᒪᑦᑎᐊᖏᓐᓂᐅᔪᑦ ᑕᕝᕗᖓ 
ᐅᓯᔨᐅᔪᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ ᐊᑭᓕᐅᑎᐅᔪᒥᑦ ᐱᓇᓱᐊᖅᑐᒥᑦ ᑕᕝᕙᓂ ᑎᑎᕋᖅᓯᒪᔪᒥ. 

2.  ᓇᓕᐊᑐᐃᓐᓇᖅ ᐅᓯᔨᐅᔪᖅ ᐊᒻᒪᓗ ᐅᒥᐊᕐᔪᐊᖑᔪᖅ ᑲᒪᓐᖏᓚᖅ ᔭᒐᑦᑐᓄᑦ ᐊᒻᒪᓗ ᓱᕋᑦᑐᓄᑦ 
ᐱᔾᔪᑎᖃᕐᑐᓂᑦ ᐅᑯᓇᓐᖓᑦ: 

(a) ᖃᓄᐃᓕᐅᕈᑕᐅᔪᑦ, ᑲᒪᒋᔭᐅᓐᖏᓐᓂᐅᔪᖅ ᑲᒪᔨᖓᓄᑦ, ᐃᒪᕐᒥᐅᑕᓕᕆᔨᐅᔪᖅ, ᐊᖁᑎᐅᔪᖅ 
ᐅᕝᕙᓘᓐᓃᑦ ᐃᑲᔪᖅᑎᐅᔪᓄᑦ ᐅᓯᔨᐅᔪᒥᑦ ᑕᕝᕙᓂ ᐃᖏᕐᕋᓂᐅᔪᒥᑦ ᐅᕝᕙᓘᓐᓃᑦ 
ᐊᐅᓚᑕᐅᓂᖓᓂ ᐅᒥᐊᕐᔪᐊᒥ; 

(b) ᐃᑭᑦᑐᒧᑦ, ᑭᓯᐊᓂ ᐱᔾᔪᑎᖃᖅᑲ ᑲᒪᑦᑎᐊᖏᓐᓂᑯᖓᓄᑦ ᐅᓯᔨᐅᔫᑉ; 

(c) ᓱᕋᓐᓂᐅᔪᖅ, ᐊᑦᑕᓇᕐᓂᖅ ᐊᒻᒪᓗ ᐱᓂᕐᓗᓐᓂᐅᔪᑦ ᐃᒪᕐᒥ ᐊᒻᒪᓗ ᐃᖏᕐᕋᓂᐅᔪᒥᑦ ᐃᒪᕐᒥ; 

(d) ᒎᑎᒧᑦ ᖃᓄᐃᓕᐅᕈᑕᐅᔪᑦ; 

(e) ᐅᓇᖅᑐᓂ; 

(f)  ᐊᑭᕋᕇᑦᑐᓄᑦ ᐃᓄᓐᓄᑦ; 

(g) ᑎᒍᔭᐅᓂᖏᓐᓄᑦ ᐅᕝᕙᓘᓐᓃᑦ ᐱᔭᐅᓂᖏᓐᓄᑦ ᐊᖏᔪᖅᑳᒻᒪᕆᐅᐅᔪᓄᑦ ᐃᓄᓐᓂ, ᐅᕝᕙᓘᓐᓃᑦ 
ᐱᔭᐅᔪᓄᑦ ᐃᖅᑲᕐᑐᐃᕕᒃᑯᑦ; 

(h) ᓇᒧᓐᖓᕆᐊᖃᓐᖏᓐᓂᐅᔪᓄᑦ ᒪᓕᒐᐅᔪᓂᑦ; 

(i) ᖃᓄᐃᓕᐅᕈᑕᐅᔪᑦ ᐅᕝᕙᓘᓐᓃᑦ ᖃᓄᐃᓕᐅᕈᑎᐅᓐᖏᑦᑐᓄᑦ ᐊᐅᓪᓚᑎᑦᑎᔨᒧᑦ ᐅᕝᕙᓘᓐᓃᑦ 
ᐱᖃᕐᑐᒧᑦ ᐅᓯᔭᐅᔪᓄᑦ, ᑭᒡᒐᕐᑐᐃᔨᖏᓪᓗ; 

(j)  ᐃᖅᑲᓇᐃᔭᓐᖏᑦᑐᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑕᐅᓐᖏᑦᑐᓄᑦ ᓄᖅᑲᕐᑎᑕᐅᓯᒪᔪᓄᓪᓘᓐᓃᑦ 
ᐃᖅᑲᓇᐃᔭᕐᓂᕐᒧᑦ ᑭᓱᑐᐃᓐᓇᕐᒥᑦ ᐱᔾᔪᑎᖃᕐᑐᑎᑦ ᐃᓚᐃᓐᓇᖓᒍᑦ ᐊᑕᖏᖅᑐᒍᓪᓘᓐᓃᑦ; 

(k) ᐃᓄᓐᓄᑦ ᐅᐃᒻᒪᔾᔪᑎᐅᔪᑦ ᖃᓄᐃᓕᐅᕈᑕᐅᔪᑦ; 

(l)  ᐃᓄᒻᒥ ᓴᐳᔾᔨᒐᓱᓐᓂᕐᒧᑦ ᐅᕝᕙᓘᓐᓃᑦ ᐱᖁᑎᐅᔪᓂᑦ ᐃᒪᕐᒥ; 

(m) ᓱᕋᐃᔪᓂᑦ ᐊᖏᓂᖏᓐᓄᑦ ᐊᒻᒪᓗ ᐅᖁᒪᐃᓐᓂᖏᓐᓄᑦ ᐅᕝᕙᓘᓐᓃᑦ ᔭᒐᑦᑐᓂᑦ ᐅᕝᕙᓘᓐᓃᑦ 
ᓱᕋᑦᑐᓂᑦ ᐱᔾᔪᑎᖃᕐᑐᓂᑦ ᐱᐅᓐᖏᓐᓄᑦ ᐱᒋᔭᐅᔪᓄᑦ; 

(n) ᐴᖅᑲᑎᐊᖅᓯᒪᓐᖏᓐᓂᖏᓐᓄᑦ; 

(o) ᑎᑎᖅᓯᒪᑦᑎᐊᖏᓐᓂᖏᓐᓄᑦ; 

(p) ᓴᖅᑭᔮᓐᖏᑦᑐᓄᑦ ᐱᐅᓐᖏᔾᔪᑎᐅᔪᓄᑦ ᑲᒪᑦᑎᐊᖏᓐᓂᑯᒧᑦ ᐱᔾᔪᑎᖃᓐᖏᑦᑐᖅ; 

(q) ᑭᓱᑐᐃᓐᓇᕐᒧᓪᓘᓐᓃᑦ ᐅᓯᔨᐅᔫᑉ ᑲᒪᒋᓐᖏᑕᖓᓄᑦ, ᑲᒪᑦᑎᐊᖏᓐᓂᑯᖓᓄᑦ 
ᐃᑲᔪᖅᑎᖏᓐᓄᓘᓐᓃᑦ ᐅᓯᔨᐅᔫᑉ, ᑭᓯᐊᓂᓕ ᓴᖅᑭᑕᐅᒋᐊᖃᖅᑯ ᐃᓄᒻᒧᑦ ᐱᔪᒪᔾᔪᑎᐅᔪᒥᑦ 
ᐊᑭᓕᖅᑕᐅᓂᕐᒧᑦ ᐱᔾᔪᑎᖃᕐᑐᒥᑦ ᑖᔅᓱᒧᖓ ᐱᖃᑕᐅᒋᐊᖃᓐᖏᑦᑐᒧᑦ ᐱᔮᖅᑯᑎᐅᓐᖏᑦᑐᒧᑦ 
ᐅᓯᔨᐅᔪᒧᑦ ᐅᕝᕙᓘᓐᓃᑦ ᑲᒪᑦᑎᐊᖏᓐᓂᑯᖓᓄᑦ ᐃᑲᔪᖅᑎᖏᓐᓄᓘᓐᓃᑦ ᐅᓯᔨᐅᔫᑉ 
ᐱᖃᓯᐅᔾᔨᔪᒧᑦ ᔭᒐᑕᐃᓂᖓᓄᑦ ᐅᕝᕙᓘᓐᓃᑦ ᓱᕋᑦᑕᐅᓂᖓᓄᑦ. 



3.  ᐊᐅᓪᓚᑎᑦᑎᔨᐅᔪᖅ ᑲᒪᓂᐊᓐᖏᓚᖅ ᔭᒐᑦᑐᓄᑦ ᓱᕋᑦᑐᓄᓪᓘᓐᓃᑦ ᐅᓯᔨᐅᔪᒧᑦ ᐅᒥᐊᕐᔪᐊᒧᓪᓘᓐᓃᑦ 
ᐱᔾᔪᑎᖃᕐᑐᒧᑦ ᑭᓱᑐᐃᓐᓇᕐᒧᑦ ᐱᔾᔪᑎᖃᓐᖏᑦᑐᒧᑦ ᖃᓄᐃᓕᐅᕐᓂᕐᒧᑦ, ᑲᒪᑦᑎᐊᖏᓐᓂᑯᖓᓄᑦ ᐅᓯᔨᐅᔫᑉ 
ᐃᑲᔪᖅᑎᖏᓐᓄᓘᓐᓃᑦ. 

4.  ᖃᓄᐃᓕᐅᕈᑎᐅᔪᑦ ᐃᓄᒻᒥ ᓴᐳᔾᔨᒐᓱᓐᓂᕐᒥᑦ ᐅᕝᕙᓘᓐᓃᑦ ᐱᖁᑎᒋᔭᐅᔪᓂᑦ ᐃᒪᕐᒥ ᑭᓱᑐᐃᓐᓇᒥᓪᓗ 
ᐲᖅᓯᓂᕐᒥᑦ ᓱᕋᐃᓂᕋᓐᖏᓚᖅ ᑖᒃᑯᓂᖓ ᒪᓕᒐᐅᔪᓂᑦ ᑳᓐᑐᕌᒦᑦᑐᓂᑦ ᐅᓯᔭᐅᓂᕐᒧᑦ ᐊᒻᒪᓗ ᐅᓯᔨᐅᔪᖅ 
ᐊᑭᓕᕆᐊᖃᕐᑎᑕᐅᓂᐊᓐᖏᓚᖅ ᐱᔾᔪᑎᖃᕐᑐᓄᑦ ᑕᐃᒪᐃᑦᑐᓄᑦᖅ. 

5. (a) ᐅᖃᐅᓯᐅᔪᑦ ᓯᕗᓪᓕᖅᐹᕆᔭᖓᓂ ᑎᑎᕋᖅᓯᒪᔪᒥ 5(a) ᐱᖃᓯᐅᑎᓐᖏᑦᑐᖅ ᑕᕝᕙᓂ ᑳᓐᑐᕌᖑᔪᒥ. 

ᓇᓕᐊᑐᐃᓐᓇᖅ ᐅᓯᔨᐅᔪᖅ ᐅᕝᕙᓘᓐᓃᑦ ᐅᒥᐊᕐᔪᐊᖑᔪᖅ ᐊᑭᓕᕆᐊᖃᕐᑎᑕᐅᓂᐊᓐᖏᓚᖅ ᔭᒐᑦᑐᓄᑦ 
ᐅᕝᕙᓘᓐᓃᑦ ᓱᕋᑦᑐᓄᑦ ᐱᖃᓯᐅᔾᔭᐅᔪᓄᑦ ᑭᓱᑐᐃᓐᓇᕐᓄᑦ ᐊᑭᖃᕐᑐᓂᑦ ᖁᓛᒎᓐᖏᑦᑐᖅ  

$ 2,500 ᑭᓱᑐᐃᓐᓇᕐᒧᑦ ᐅᓯᔭᐅᔪᓄᑦ, ᐅᕝᕙᓘᓐᓃᑦ ᓄᓇᓯᐅᑎᐅᑉᐸᑕ,  

 $ 3.50 per kilogram ᐅᖁᒪᐃᓐᓂᖓᓂ ᓄᓇᓯᐅᑎᐅᑉ ᔭᒐᑦᑑᑉ ᐅᕝᕙᓘᓐᓃᑦ ᓱᕋᓐᓂᖓᓄᑦ, 
ᐊᑭᑭᓐᓂᖅᓴᐅᔪᒥᑦ ᓱᕋᑦᑕᐅᔪᒧᑦ, ᐊᑭᖓᓄᑦ ᓄᓇᓯᐅᑎᐅᑉ ᐅᕝᕙᓘᓐᓃᑦ $ 70,000. 

(b) ᑲᑎᓪᓗᒍ ᐊᑭᖓ ᐊᑭᓕᖅᑕᐅᓂᐊᖅᑐᖅ ᐋᖅᑭᑦᑕᐅᔭᕆᐊᖃᖅᑯ ᐊᑐᕐᓗᒍ ᐊᑭᖓ ᑭᓱᑐᐃᓐᓇᐃᑦ 
ᐅᓯᔭᐅᔪᑦ ᓇᑭᓐᖔᓂᖏᓐᓂ ᐊᒻᒪᓗ ᖃᖓᒃᑯᑦ ᓂᐅᕋᖅᑕᐅᓂᖓᓂ ᐅᒥᐊᕐᔪᐊᕐᒥ ᑕᕝᕙᓂ ᑳᓐᑐᕌᖑᔪᒥ 
ᐅᕝᕙᓘᓐᓃᑦ ᓂᐅᕋᖅᑕᐅᓂᖓᓂ. 

ᐊᑭᖏᑦ ᑭᓱᑐᐃᓐᓇᐃᑦ ᐅᓯᔭᐅᔪᑦ ᐋᖅᑭᔅᓯᒪᔭᕆᐊᖃᖅᑯᑦ ᒪᓕᓪᓗᒋᑦ ᑭᓲᑐᐃᓐᓇᐃᑦ ᐊᑭᓖᓂᕐᒧᑦ 
ᐊᑭᐅᔪᓂᑦ, ᐅᕝᕙᓘᓐᓃᑦ ᑕᐃᒪᐃᑦᑐᒥᑦ ᐊᑭᑕᖃᓐᖏᑉᐸᑦ, ᒪᓕᓪᓗᒋᑦ ᐅᓪᓗᒥᐅᔪᒧᑦ ᐊᑭᐅᔪᓂᑦ, 
ᐅᕝᕙᓘᓐᓃᑦ ᐱᑕᖃᓐᖏᑉᐸᑦ ᑕᐃᒪᐃᑦᑐᒥᑦ, ᐊᑐᕐᓗᒍ ᐊᑭᒋᒐᔭᓐᖑᐊᕐᑕᖓᓄᑦ ᐊᔾᔨᖓᓂ ᐊᒻᒪᓗ 
ᖃᓄᐃᑦᑑᓂᖓᓂ. 

(c) ᐴᕆᔭᖓ, ᐃᓂᒋᔭᖓ ᐅᕝᕙᓘᓐᓃᑦ ᐊᔾᔨᐸᓗᖓᓂ ᐃᖏᕐᕋᔾᔪᑎᐅᔪᒥᑦ ᐊᑐᖅᑕᐅᔪᑦ ᑲᑎᑦᑎᓂᕐᒥᑦ 
ᑭᓱᑐᐃᓐᓇᐅᔪᓂᑦ, ᖃᑦᑎᐅᓂᖏᑦ ᐊᐅᓪᓚᕐᑎᑕᐅᔪᑦ ᐅᕝᕙᓘᓐᓃᑦ ᑎᑭᑕᐅᔪᑦ ᓇᓗᓇᐃᒃᑯᑎᐅᔪᒧᑦ 
ᐅᖃᕐᓯᒪᔪᓂᑦ ᐊᐅᓪᓚᕐᔪᑎᐅᔪᑦ ᑕᐃᒪᐃᑦᑑᓂᕋᖅᑕᐅᓂᐊᖅᑯᑦ ᖃᑦᑎᐅᓂᖏᓐᓄᑦ ᐊᐅᓪᓚᕐᑎᑕᐅᔪᑦ ᑕᒪᓐᓇ 
ᐱᔾᔪᑎᒋᓪᓗᒍ ᑎᑎᕋᖅᓯᒪᔪᖅ.  ᑭᓯᐊᓂ ᐅᖃᖅᓯᒪᔪᖅ ᑕᐃᒪᐃᑦᑑᓂᖓᓂ ᐊᐅᓪᓚᕐᑎᑕᐅᔪᖅ 
ᐅᖃᐅᓯᕆᔭᐅᓂᐊᖅᑯ ᑕᐃᒪᐃᑦᑑᓂᖓᓂ ᖃᑦᑎᐅᓂᖓᓄ. 

(d) ᐱᖃᓯᐅᑎᓯᒪᓐᖏᑦᑐᖅ ᑕᕝᕙᓂ ᑳᓐᑐᕌᖑᔪᒥ  

(e) ᓇᓕᐊᑐᐃᓐᓇᖅ ᐅᓯᔨᐅᔪᖅ ᐅᕝᕙᓘᓐᓃᑦ ᐅᒥᐊᕐᔪᐊᖑᔪᖅ ᐱᔪᓐᓇᕐᓂᖃᖅᑯ ᓄᖅᑲᕈᑎᖃᕐᓗᓂ 
ᐊᑭᓕᕋᔅᓴᐅᑎᑕᐅᔪᓂᑦ ᐱᖃᓯᐅᔾᔭᐅᓯᒪᔪᒥᑦ ᑕᕝᕙᓂ ᑎᑎᕋᖅᓯᒪᔪᒥ ᓴᖅᑭᑕᐅᔪᓐᓇᖅᑲᑦ ᑖᓐᓇ 
ᓱᕋᑦᑕᐅᓯᒪᔪᖅ ᐱᔾᔪᑎᖃᕐᓂᖓᓄᑦ ᖃᓄᐃᓕᐅᕈᑕᐅᔪᒥᑦ ᐅᕝᕙᓘᓐᓃᑦ ᖃᓄᐃᓕᐅᕈᑕᐅᓐᖏᑦᑐᒧᑦ 
ᐅᓯᔨᐅᔪᒧᑦ ᓱᕋᔅᓯᐸᓪᓕᐊᓂᕐᒧᑦ, ᐅᕝᕙᓘᓐᓃᑦ ᑲᒪᑦᑎᐊᖏᓐᓂᑯᒧᑦ ᖃᐅᔨᒪᓪᓗᑎᑦ 
ᓱᕋᑐᐃᓐᓇᕆᐊᖃᕐᓂᖓᓄᑦ. 

(f) ᐱᖃᓯᐅᑎᓐᖏᑦᑐᖅ ᑕᕝᕙᓂ ᑳᓐᑐᕌᖑᔪᒥ 

(g) ᐊᖏᕈᑎᐅᔪᒥᑦ ᐅᓯᔨᐅᔪᒧᑦ, ᐊᖏᔪᖅᑳᖏᓐᓄᑦ ᐅᕝᕙᓘᓐᓃᑦ ᑭᒡᒐᑐᕐᑎᖏᓐᓄᑦ ᐅᓯᔨᐅᔫᑉ ᐊᒻᒪᓗ 
ᐊᐅᓪᓚᑎᑦᑎᔪᒧᑦ ᐊᒥᓲᓂᖅᐸᖑᓂᐊᖅᑐᑦ ᐊᑭᐅᔪᑦ ᐅᖃᖅᓯᒪᔪᑦ ᑎᑎᕋᖅᓯᒪᔪᒥᑦ (a) ᑎᑎᕋᖅᓯᒪᔪᒥᑦ 
ᐋᖅᑭᑦᑕᐅᒋᐊᖃᖅᑯ ᖃᑦᑏᓐᓇᐅᓂᖅᓴᐅᖁᓪᓗᒍ ᑎᑎᖅᓯᒪᔪᒥᑦ ᐊᒥᓲᓂᖅᐹᖑᔪᓐᓇᖅᑐᓂᑦ 
ᑎᑎᕋᖅᓯᒪᔪᓂᑦ. 



(h) ᓇᓕᐊᑐᐃᓐᓇᖅ ᐅᓯᔨᐅᔪᖅ ᐊᒻᒪᓗ ᐅᒥᐊᕐᔪᐊᖑᔪᖅ ᑲᒪᒋᐊᖃᓐᖏᑦᑐᖅ ᐊᑭᖏᓐᓄᑦ ᔭᒐᑕᐅᔪᓄᑦ 
ᐊᒻᒪᓗ ᓱᕋᑦᑕᐅᔪᑦ ᑭᓱᑐᐃᓐᓇᕐᓄᑦ ᐊᑭᖏᓐᓂ ᖃᐅᔨᒪᓪᓗᑎᑦ ᐅᖃᐅᓯᕆᔭᐅᑦᑎᐊᖅᓯᒪᓐᖏᑦᑐᓄᑦ 
ᐊᐅᓪᓚᑎᑦᑎᔨᒧᑦ ᑎᑎᕋᖅᓯᒪᔪᖅ ᐱᖃᓯᐅᑎᓯᒪᓐᖏᑦᑐᖅ ᑕᕝᕙᓂ ᑳᓐᑐᕌᖑᔪᒥ 

6. ᑭᓱᑐᐃᓐᓇᖅ ᐃᑭᔅᓴᕋᐃᑦᑐᑦ, ᖄᖅᑕᔫᑦ ᐊᒻᒪᓗ ᐊᑦᑕᓇᖅᑐᑦ ᐊᐅᓪᓚᕐᑎᑕᐅᓂᖓᓄᑦ ᐅᓯᔨᐅᔪᖅ, 
ᐊᖏᔪᖅᑳᖏᓪᓗ ᑭᒡᒐᑐᕐᑎᖏᓪᓗᑦ ᐅᓯᔨᐅᔪᒧᑦ ᐊᖏᖅᑕᐅᓯᒪᓐᖏᑦᑐᑦ, ᖃᐅᔨᒪᔭᐅᓪᓗᑎᑦ 
ᖃᓄᐃᑦᑑᓂᖏᓐᓄᑦ ᐊᒻᒪᓗ ᑭᓲᓂᖏᓐᓄᑦ, ᖃᖓᑐᐃᓐᓇᒃᑯᑦ ᓂᐅᔭᐅᔪᓐᓇᖅᑐᑦ ᓇᒥᑐᐃᓐᓇᖅ ᐅᕝᕙᓘᓐᓃᑦ 
ᓱᕋᑦᑕᐅᓗᑎᑦ ᐅᕝᕙᓘᓐᓃᑦ ᐊᑦᑕᓇᓐᖏᑦᑑᑎᑕᐅᓗᑎᑦ ᐅᓯᔨᐅᔪᒧᑦ ᐊᑭᓕᖅᑕᐅᓚᐅᖅᑎᓐᓇᒋᑦ ᐊᒻᒪᓗ 
ᐊᐅᓪᓚᑎᑦᑎᔨᐅᔪᖅ ᑖᒃᑯᓂᖓ ᐊᑭᓖᒋᐊᖃᕐᓂᕋᖅᑕᐅᔪᓐᓇᖅᑯ ᓱᕋᑦᑕᐅᔪᓄᑦ ᐊᒻᒪᓗ ᐊᑭᐅᔪᓄᑦ ᑖᒃᑯᓄᖓ 
ᑭᓱᑐᐃᓐᓇᕐᓄᑦ ᐃᖏᕐᕋᔾᔪᑎᐅᔪᒧᑦ. 

    ᑭᓱᑐᐃᓐᓇᐃᑦ ᐊᐅᓪᓚᕐᑎᑕᐅᔪᑦ ᖃᐅᔨᒪᓪᓗᑎᑦ ᐊᒻᒪᓗ ᐊᖏᖅᓯᒪᓪᓗᑎᑦ ᐊᑦᑕᓇᕐᓂᕋᖅᑕᐅᓂᐊᖅᑯ 
ᐅᒥᐊᕐᔪᐊᕐᒧᑦ ᐊᒻᒪᓗ ᐅᓯᔭᖏᓐᓄᑦ, ᓇᒥᑐᐃᓐᓇᖅ ᓂᐅᔭᐅᒍᓐᓇᖅᑯᑦ ᐅᕝᕙᓘᓐᓃᑦ ᓱᕋᑦᑕᐅᓗᑎᑦ 
ᐊᑦᑕᓇᕐᓂᕋᖅᑕᐅᓗᑎᑦ ᐊᑭᓕᕈᓐᓇᓂᕋᖅᑕᐅᖏᓪᓗᑎᑦ ᐃᓚᖓᓂ ᐅᓯᔨᐅᔫᑉ ᑭᓯᐊᓂ 
ᐊᑭᒋᒐᔭᓐᖑᐊᖅᑕᖏᓐᓂ, ᐱᑕᖃᕐᓂᖅᑲᑦ. 

ᑎᑎᕋᖅᓯᒪᔪᖅ IV BIS 

ᑐᔅᓯᕋᐅᑎᐅᔪᑦ ᓴᐳᔾᔨᓂᕐᒧᑦ ᐊᒻᒪᓗ ᓄᖅᑲᐅᑎᖃᕐᓂᐅᔪᑦ ᐊᑭᓕᕆᐊᖃᕐᓂᕐᒧᑦ ᐃᓚᒋᐊᖅᓯᒪᔪᑦ ᐅᖃᐅᒦᑦ 
ᐅᕕᖓᔮᖅᑐᑦ  

1. ᓴᐳᔾᔨᓂᕐᒧᑦ ᐊᒻᒪᓗ ᓄᖅᑲᐅᑎᐅᔪᑦ ᐊᑭᓕᕆᐊᖃᕐᓂᕐᒧᑦ ᐊᑐᐃᓐᓇᐅᑎᑕᐅᔪᑦ ᑖᒃᑯᓄᖓ ᒪᓕᒐᐅᔪᓄᑦ 
ᑭᓱᑐᐃᓐᓇᕐᒧᑦ ᐊᑐᖅᑕᐅᔪᓐᓇᕐᓗᑎᑦ ᐅᓯᔨᐅᔪᒧᑦ ᐱᔾᔪᑎᖃᕐᑎᓪᓗᒍ ᔭᒐᐃᓂᕐᒥᑦ ᐊᒻᒪᓗ ᓱᕋᔅᓯᓂᕐᒥᑦ 
ᐅᓯᔭᐅᔪᓄᑦ ᑕᕝᕙᓃᑦᑐᓄᑦ ᑳᓐᑐᕌᒥ ᐅᓯᔭᐅᓂᖓᓄᑦ ᑕᒪᓐᓇ ᖃᓄᐃᓕᐅᕈᑕᐅᔪᖅ ᐱᑕᖃᕆᐊᖃᖅᑲᑦ ᑕᕝᕙᓂ 
ᑳᓐᑐᕌᖑᔪᒥ. 

2. ᑕᒪᓐᓇ ᖃᓄᐃᓕᐅᕈᑕᐅᔪᑦ ᑕᕝᕗᖓ ᑳᓐᑐᕌᖅᑎᐅᔪᒧᑦ, ᐃᑲᔪᖅᑎᖏᓐᓄᑦ ᐅᕝᕙᓘᓐᓃᑦ ᑭᒡᒐᑐᖅᑎᖏᓐᓄᑦ 
ᐱᔪᓐᓇᓂᐊᖅᑯ ᐊᑐᐃᓐᓇᐅᑎᓪᓗᓂ ᓴᐳᔾᔨᓂᕐᒧᑦ ᐊᒻᒪᓗ ᓄᖅᑲᐅᑎᖃᕐᓂᕐᒧᑦ ᐊᑭᓕᖅᑕᐅᔭᕆᐊᓕᓐᓄᑦ 
ᐅᓯᔨᐅᔫᑉ ᐱᔪᓐᓇᕐᓂᖃᕐᓂᕐᒧᑦ ᑕᕝᕙᓂ ᒪᓕᒐᐅᔪᓂ. 

3. ᑕᒪᒃᑯᐊ ᐊᔾᔨᒌᓐᖏᓐᓂᐅᔪᑦ ᐊᑭᐅᔪᑦ ᐊᑭᓕᐅᑕᐅᔪᓐᓇᖅᑯᑦ ᐅᓯᔨᐅᔪᒧᑦ, ᐊᒻᒪᓗ ᑳᓐᑐᕌᖅᑎᐅᔪᓄᑦ, 
ᐃᑲᔪᖅᑎᖏᓪᓗ ᑭᒡᒐᑐᖅᑎᖏᓪᓗ, ᐅᖓᑖᓅᖅᑐᖃᔾᔮᖏᑦᑐᖅ ᓄᖅᑲᐅᑎᐅᔪᓄᑦ ᑕᕝᕙᓂ ᒪᓕᒐᐅᔪᓂ. 

4. ᑭᓯᐊᓂᓕ, ᑳᓐᑐᕌᖅᑎᐅᔪᖅ, ᐃᑲᔪᖅᑎᖏᓪᓗ, ᑭᒡᒐᑐᖅᑎᖏᓪᓗ ᐅᓯᔨᐅᔫᑉ ᐱᔪᓐᓇᕐᓂᖓᔾᔮᖏᑦᑐᑦ 
ᐊᑐᐃᓐᓇᐅᑎᑕᐅᓗᑎᑦ ᑕᕝᕙᓂ ᑎᑎᕋᖅᓯᒪᔪᒥᑦ, ᑭᓯᐊᓂ ᓴᖅᑭᑕᐅᑉᐸᑦ ᑖᒃᑯᐊ ᓱᕋᓐᓂᐅᔪᑦ ᐱᔾᔪᑎᖃᖅᑲᑕ 
ᖃᓄᐃᓕᐅᕈᑕᐅᔪᒧᑦ ᐊᒻᒪᓗ ᖃᓄᐃᓕᐅᕈᑕᐅᓐᖏᑦᑐᒧᑦ ᑳᓐᑐᕌᖅᑎᐅᔪᒧᑦ, ᐃᑲᔪᖅᑎᖏᓐᓄᑦ 
ᑭᒡᒐᑐᖅᑎᖏᓄᓪᓗ ᓱᕋᔅᓯᒐᓱᓐᓂᕐᒧᑦ ᐅᕝᕙᓘᓐᓃᑦ ᑲᒪᑦᑎᐊᖏᓐᓂᑯᖓᓄᑦ ᐊᒻᒪᓗ ᖃᐅᔨᒪᓪᓗᑎ 
ᓱᕋᑦᑎᓂᐊᕐᓂᖓᓄᑦ ᐱᖁᑎᐅᔪᓂᑦ. 


